JAWAPAN BERTULIS KEPADA SOALAN BERTULIS

I.
Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

1.
Senaraikan latar belakang kelayakan akademik YB Timbalan Ketua Menteri 1 dan apakah portfolio yang dipegang oleh beliau dalam Kerajaan Negeri.


Y.A.B. Ketua Menteri:
1.
Y.B. Tuan Mansor bin Othman, Timbalan Ketua Menteri I mendapat pendidikan di peringkat Ijazah Sarjana Muda Sains Sosial,  Sarjana Sains Sosial dari Universiti Sains Malaysia,  juga Sarjana Sastera dan Sarjana Falsafah (M.Phil) daripada Universiti Yale,  United Kingdom.


Portfolio yang dipegang oleh beliau ialah Pembangunan Industri, Perdagangan Antarabangsa, Perhubungan Masyarakat dan Koperasi.


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

2.
Nyatakan status pelaksanaan, masalah dan kekangan yang dihadapi bagi melaksanakan projek-projek PORR, Monorel/LRT, Jambatan Kedua Pulau Pinang dan Empangan Mengkuang.

Y.A.B. Ketua Menteri:
2.
Status melaksanakan, masalah dan kekangan yang dihadapi bagi melaksanakan projek-projek PORR, Monorel/LRT Jambatan Kedua Pulau Pinang dan Empangan Mengkuang adalah seperit berikut :


(a)
Projek PORR


Projek Lingkaran Luar Pulau Pinang adalah projek prasarana besar di bawah Kerajaan Persekutuan yang diuruskan oleh Lembaga Lebuh Raya Malaysia (LLM).  Projek ini telah dicadangkan di bawah RMKe-6 dan dibawa sehingga ke RMKe-9 bertujuan untuk menyelesaikan masalah lalu lintas  di dalam Bandar George Town khususnya.


Kerajaan persekutuan melalui Kajian Separuh Penggal (KSP) RMKe-9 telah memutuskan agar projek PORR ditangguhkan pelaksanaannya.  Kerajaan negeri telah membuat permohonan agar Kerajaan Persekutuan mempertimbangkan semula pelaksanaan projek-projek tersebut.  Memandangkan kos pelaksanaan projek yang tinggi, maka kerjasama di antara Kerajaan Negeri dan Kerajaan Persekutuan adalah perlu bagi memastikan projek ini dapat dilaksanakan mengikut perancangan.


(b)
Projek Monorel / LRT


Projek Monorel adalah projek Kerajaan Persekutuan yang telah diluluskan dalam Rancangan Malaysia Ke-9.  Projek tersebut penswastaan dijangka dilaksanakan melalui konsep oleh Kerajaan Negeri adalah di bawah penyelarasan Unit Kerjasama Awam Swasta (dahulu dikenali sebagai Seksyen Penswastaan), Unit Perancang Ekonomi, Jabatan Perdana Menteri, UPE, JPM. Kerajaan Persekutuan sebelum ini bercadang supaya projek Monorail Pulau Pinang dilaksanakan melalui Syarikat Prasarana Negara Berhad (SPNB). Walau bagaimanapun,  projek Monorel ini telah ditangguhkan di bawah Kajian Separuh Penggal (KSP) Rancangan Malaysia Ke-9 disebabkan oleh kekangan peruntukan serta keperluan terhadap projek-projek lain yang lebih mendesak.


Jambatan Kedua Pulau Pinang



Jambatan Kedua Pulau Pinang adalah projek Kerajaan Persekutuan yang dijalankan secara Private Fund Initiative (PFI).  Syarikat Jambatan Kedua Sdn Bhd (JKSB) telah dilantik sebagai syarikat konsesi bagi pembinaan Jambatan Kedua Pulau Pinang ini yang dijangka siap pada tahun 2013.  Sehingga kini, JKSB telah melantik CHEC Construction (M) Sdn Bhd (CHEC) sebagai kontraktor bagi kerja-kerja Pakej 1 (Main Navigation Span And Substructures And Foundation Works For Approach Span) dan Pihak UEM Builders (UEMB) sebagai kontraktor bagi Pakej 2 (Super-structure Works Of Approach Spans.


Bagi Pakej 1, kerja-kerja yang telah dimulakan di tapak adalah kerja pengerukan laut (Dredging) bagi membolehkan laluan jentera-jentera pembinaan serta pembinaan jeti sementara di Batu Kawan dan Batu Maung.  Kemajuan kerja sehingga akhir Jun 2009 adalah sebanyak 4.7%.   Kos keseluruhan bagi Pakej 1 adalah RM2.2 billion. 


Bagi Pakej 2,  pihak UEMB yang telah memulakan kerja-kerja awalan di tapak seperti pembinaan lapangan pra-tuang untuk Segmental Box Girder serta pembinaan kemudahan jeti sementara di Batu Kawan.  Kos keseluruhan bagi Pakej 2 adalah RM 1.5 billion.


Bagi Pakej 3 (Land Portion Works), kerja-kerja mereka bentuk sedang dijalankan oleh jurutera perunding yang dilantik sebelum JKSB memulakan proses tender.


Empangan Mengkuang


Projek Pembesaran Empangan Mengkuang adalah projek yang diluluskan di bawah RMKe-9 dengan kos keseluruhan sebanyak RM 955 juta termasuk kos pengambilan balik tanah.  Projek ini dijangka dimulakan pada bulan November 2009.  Tempoh penyiapan projek dijangka selama empat (4) tahun.  Status pelaksanaan setakat ini adalah di peringkat akhir pengambilan balik tanah.  Sebanyak 169 lot tanah daripada 190 telah dibuat pengambilan dan 21 lot lagi di peringkat terakhir proses pengambilan.  Juru perunding telah pun dilantik iaitu Angkasa Consultant Services Sdn. Bhd dan surat niat telah dikeluarkan kepada kontraktor China International Water Electrical (CIWE) pada 29 Jun 2009 oleh Kementerian Tenaga,  Teknologi Hijau dan Air.


Masalah yang dihadapi dalam projek ini adalah nilai pampasan tanah dan bangunan akan meningkat daripada anggaran asal dan kemungkinan pemilik tanah akan mengemukakan bantahan ke mahkamah yang akan melibatkan peningkatan kos pampasan. Selain itu, memandangkan projek ini dibiayai sepenuhnya oleh Kerajaan Persekutuan secara pinjaman,  Kerajaan Negeri perlu mengemukakan notis pengeluaran bayaran kepada Kerajaan Persekutuan. 


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

3.
Perincikan 12 produk utama pelancongan untuk dilawati oleh pelancong yang dimasukkan dalam kalender Tahun Melawat Pulau Pinang 2010 - 2012. Apakah justifikasi dilaksanakan selama 3 tahun. Berapakah jumlah pelancong dijangka akan hadir dan berapakah kos Kerajaan Negeri untuk tujuan promosi dan jangkaan pendapatan bagi setiap tahun.

Y.A.B. Ketua Menteri:
3.
Kalendar Tahun Melawat Pulau Pinang tahun 2010 - 2012 bagi produk-produk pelancongan untuk dilawati masih dalam proses perbincangan dan belum diumumkan. Ianya hanya akan dikeluarkan selewat-lewatnya pada bulan Disember 2009. Justifikasi mengadakan tahun melawat Pulau Pinang selama tiga (3) tahun adalah merupakan salah satu aktiviti dari program rancangan 5 tahun industri pelancongan Pulau Pinang untuk 


mencapai dan merealisasikan sasaran kemasukan 10 juta pelancong ke negeri ini menjelang tahun 2014. Kos peruntukkan Kerajaan Negeri bagi tujuan mempromosi pelancongan Pulau Pinang adalah RM3 juta setiap tahun.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

4.
Sila senaraikan pecahan peruntukan yang diberikan kepada aktiviti-aktiviti keagamaan mengikut kaum Melayu, Cina dan India.

Y.A.B. Ketua Menteri:
4.
Sehingga 30 Jun 2009, peruntukan yang telah diagihkan bagi tujuan aktiviti keagamaan mengikut kaum ialah seperti berikut:

     
Melayu

-
RM435,400.00

     
Cina

- 
RM50,600.00

      
India 

- 
RM101,225.00


Perincian agihan peruntukan ialah seperti berikut:- 

Pecahan Peruntukan bagi Tujuan Aktiviti Keagamaan  (Sehingga 30 Jun 2009)

	Bil.
	Aktiviti Keagamaan
	Peruntukan (RM)

	Kaum : Melayu
	

	1
	Sumbangan bulan Ramadan kepada 205 masjid.
	213,000.00

	2
	Sambutan Maulidur Rasul 2009 Surau Taman Merak,  Surau Taman Idaman, Surau Taman Murni Jaya,  Surau Taman Merah Jaya, SPS.
       
	3,000.00

	3
	Program Ihya’, Majlis Silaturrahim Masjid  At-Taqwa/ Taman Brown/Taman Tun Sardon.

	2,000.00

	4
	Program Ceramah Agama 11 malam Maulidur Rasul 2009 pada 26.2 - 8.3.2009 di Wisma YMSC, No. 27 King Street, Penang.  
                 
	3,500.00

	5
	Majlis Sambutan Maulidur Rasul Madrasah Al-Badar.
	1,000.00

	6
	Solat Hajat Perdana pada 5.2.2009 di Masjid Bandar Perda, SPT.

	12,900.00

	7
	Tilawah Al-Quran Peringkat Negeri pada 20.6.2009 di Masjid Daerah SPS.          
	100,000.00

	8
	Maulidur Rasul Peringkat Negeri pada 9.3.2009 di Dewan Sri Pinang.
	100,000.00

	
	Jumlah
	435,400.00


	Bil.
	Aktiviti Keagamaan
	Peruntukan (RM)

	Kaum : Cina
	

	1. 
	Penang Combined Chinese Charity Carnival pada 25 Mei 2009 di Perangin Mall, Penang.
	5,000.00

	2. 
	Aktiviti Pertubuhan Penganut Dewa Hock Teik di Taman Dahlia, Butterworth.
	5,000.00

	3. 
	Aktiviti Rumah Berhala Tow Boo Keong, Butterworth.
	10,000.00

	4. 
	Aktiviti Pertubuhan Hui Yin Seh Jalan Lintang Air Itam, Pulau Pinang.
                      
	10,000.00

	5. 
	Aktiviti Tokong Tian Gong Tan Lebuh Kampung Benggali, Butterworth.
	10,000.00

	6. 
	Aktiviti Tokong Dewa Heap Thean Keong, Bagan Jermal.
	5,000.00

	7. 
	Perayaan Phor Thong, Jalan Mohd. Saad, Butterworth.
	3,000.00

	8. 
	Perayaan Penganut Dewa Tang Hoi Loh Chia, Air Itam, Pulau Pinang. 

	2,600.00

	
	Jumlah :
	50,600.00


	Bil.
	Aktiviti Keagamaan
	Peruntukan (RM)

	Kaum : India
	

	1. 
	Thaipusam di Kuil Waterfall, Pulau Pinang.

	40,000.00

	2. 
	Penang State Thamilar Thirunaal Celebration pada 14 Mac 2009 Dewan Bosh, Kompleks Masyarakat Penyayang, Jalan Residensi, P. Pinang.

	5,000.00

	3. 
	Upacara Sembahyang Maha Kumba Abigesham,  Simpang Ampat, SPS.

	10,000.00

	4. 
	Aktiviti Malaysia Hindu Sangam, Butterworth.       
	3,000.00

	5. 
	Aktiviti Persatuan Penganut Dewi Sri Maha Mariamman, Juru.
	3,000.00

	6. 
	Aktiviti Persatuan Kebajikan Shri Amman, Seberang Perai.
	1,225.00

	7. 
	Aktiviti amal Persatuan Dravidian Malaysia pada 10 Mei 2009 bertempat di Pusat Perkhidmatan PDM, Batu Kawan, Taman Cempaka, Simpang Empat, SPS.
	3,000.00

	8. 
	Aktiviti Kuil Sri Maha Kaliamman, Ladang Byram.
	3,000.00

	9. 
	Aktiviti Penganut Devi Periacheen Amman, Butterworth.
	5,000.00

	10. 
	Program Thirumurai Malaysia Hindu Sangam, Tanjung Bunga.
	5,000.00

	11. 
	Perayaan Kuil Sri Muniswaran, Batu Uban, Pulau Pinang.
	5,000.00

	12. 
	Perayaan Kumbhabhisegam di Kuil Sri Ruthra Vaeramuthu Maha Mariamman, Ayer Itam.
	10,000.00

	13. 
	Aktiviti Penganut Dewi Sri Nagakenni A, Ujung Batu, Bagan Dalam, Butterworth.
	8,000.00

	
	Jumlah
	101,225.00


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

5.
Berapakah jumlah perbelanjaan yang diperuntukkan oleh Kerajaan Negeri untuk sektor pelancongan. Berapakah pula perbelanjaan Kerajaan Persekutuan untuk sektor pelancongan.  Berikan perincian pecahan perbelanjaan bagi kedua-dua sumber itu.

Y.A.B. Ketua Menteri:
5.
Jumlah perbelanjaan Kerajaan Negeri bagi sektor pelancongan adalah sebanyak RM3 juta yang digunakan untuk mempromosi dan memasarkan produk-produk pelancongan Pulau Pinang.  Manakala perbelanjaan Kerajaan Persekutuan untuk sektor pelancongan di Pulau Pinang pula adalah berjumlah RM300 juta. Sebanyak RM250 juta diperuntukkan bagi projek infrastruktur untuk pembesaran Lapangan Terbang Antarabangsa Pulau Pinang dan selebihnya adalah peruntukkan bagi projek untuk menyiapkan Pelabuhan Swettenham.

 
Maklumat terperinci berkaitan jumlah perbelanjaan Kerajaan Persekutuan untuk sektor pelancongan tidak diperolehi daripada Kerajaan Persekutuan.  Walau bagaimanapun, terdapat beberapa peruntukan daripada Kerajaan Persekutuan yang telah diluluskan kepada Kerajaan Negeri.

Peruntukkan sebanyak RM60 juta untuk menaik taraf sistem Kereta api Bukit Bendera sebanyak RM40 juta adalah peruntukan sedia ada di bawah RMKe-9 manakala RM20 juta lagi diperuntukkan melalui pakej Rangsangan Ekonomi Kedua.

Peruntukkan RM7 juta untuk meningkatkan kemudahan tempat-tempat pelancongan di Taman Botani antaranya projek bamboosetum, eco-stream dan penubuhan business centre.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

6.
(a) 
Berapakah jumlah pendapatan kerajaan dan pendapatan pengusaha sektor pelancongan di negeri   ini.  Berikan mengikut pecahan ‘trade’. 


(b)
Perincikan   projek  pelancongan  dan  jumlah  pelaburan  yang sedang dan akan dibuat oleh pihak swasta.

Y.A.B. Ketua Menteri:
6.   
(a) 
Pendapatan Kerajaan Negeri adalah diperolehi daripada yuran pengeluaran dan pembaharuan lesen-lesen tempatan,  manakala  pendapatan daripada caj 10 peratus Cukai Perkhidmatan Kerajaan (GST) pula diperolehi melalui Kerajaan Persekutuan. Mengikut rekod Penang Health Association,  jumlah pendapatan sektor pelancongan perubatan bagi tempoh Mac hingga Disember 2008 adalah sebanyak RM146,893,385 berikutan daripada kehadiran 189,646 orang medical tourist yang melancong ke negeri ini bagi tujuan perubatan.  Manakala bagi tempoh Januari hingga Jun 2009 pula,  sebanyak RM78,547,691 terhasil dengan kedatangan 97,811 orang medical tourist.  Menurut jangkaan Persatuan Hotel Malaysia (Pulau Pinang), pendapatan daripada sektor perhotelan bagi tahun 2009 dijangka sebanyak RM675 juta.


(b)
Di negeri ini terdapat pelbagai projek pelancongan yang sedang dan akan dilaksanakan oleh pihak swasta.  Projek-projek pelancongan dan pelaburan yang sedang dan akan dilaksanakan oleh pihak swasta secara terperincinya ialah:-

(i)
Projek menaik taraf hotel serta pembinaan hotel-hotel baru seperti berikut:- 







 (i)   
Hotel Hard Rock




 (ii)  
Hotel Flamingo 


     

 (iii) 
Hotel Eastin 




 (iv) 
Royal Bintang 




 (v)
Lone Pine




 (vi) 
E&O New Tower




 (vii)
Baby G Hotel




 (viii)
Cititel Express




 (ix)  
Hotel Rice Miller 

(ii) Cadangan pembinaan kereta kabel dari Taman Botani Ke Bukit Bendera  dan cadangan membangunkan Auto-City Theme Park di kawasan Juru. 

(iii)
Cadangan pembinaan pusat perubatan pakar sebagai usaha memajukan 
Industri pelancongan perubatan.



(iv)
Projek menaik taraf sistem kereta api Bukit Bendera.

(v)
Projek pembangunan Pusat Makanan Laut  di Galeri Kraf di Batu Kawan, 
serta projek-projek homestay; dan 




(vi)
Cadangan pembangunan Water Homes Resort di Teluk Kumbar. 

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

7.
Penduduk Kampung Buah Pala mendakwa bahawa pihak calon yang bertanding  dalam pilihan raya Umum Ke 12 pada bulan Mac 2008 yang kini membentuk Kerajaan Negeri telah tidak mengotakan janji-janji yang telah dibuat semasa kempen pilihan raya. Apakah yang telah dijanjikan dan oleh siapa. Apakah tindakan yang akan diambil oleh pihak Kerajaan Negeri untuk menyelesaikan masalah di kampung tersebut.

Y.A.B. Ketua Menteri:
7.
Kerajaan negeri Pakatan Rakyat tidak menafikan bahawa terdapat calon-calon yang bertanding dalam Pilihan Raya Umum Kedua belas telah berjanji untuk mempertahankan Kampung Buah Pala daripada dirobohkan. Ini memang dilaksanakan atas sokongan perjuangan mereka sehingga Kampung Buah Pala masih berdiri sehingga hari ini. Sekiranya Barisan Nasional masih memerintah, maka ia hanya tinggal pasir dan debu sahaja. Y.B. patut tahu ini adalah angkara Barisan Nasional yang rampas tanah mereka.



Namun,  Perintah Mahkamah Persekutuan yang telah diperoleh oleh pihak pemaju tidak menyebelahi pihak penduduk-penduduk Kampung Buah Pala. Pihak Kerajaan Negeri juga tidak boleh mengingkari perintah mahkamah selaras dengan prinsip menegakkan kedaulatan undang-undang.

Atas sebab ini,  Kerajaan Negeri telah memainkan peranan yang gigih untuk  berunding dengan pihak pemaju supaya setiap rumah yang akan dirobohkan dapat 
ditawarkan dengan sebuah rumah teres bertingkat dua dengan keluasan tanah 1,200 kaki persegi dan keluasan kawasan binaan 1,400 kaki persegi.  Ini merupakan formula “win-win” yang dipersetujui oleh Kerajaan Negeri dan pihak pemaju untuk menyediakan 
rumah gantian bagi penduduk-penduduk yang terlibat.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

8.
Ada desakan kepada pihak Kerajaan Negeri supaya mewujudkan kampung tradisi orang India.  Apakah pendirian Kerajaan Negeri dalam hal ini.


Y.A.B. Ketua Menteri:
8.
Kewujudan perkampungan tradisi mana-mana kaum di negeri Pulau Pinang adalah penting untuk memelihara dan mengekalkan ciri-ciri budaya tradisional. Perancangan untuk mewujudkan perkampungan tradisional dibuat berdasarkan penelitian yang terperinci terhadap keperluan kewujudan perkampungan tradisional serta impak kewujudannya ke atas pelbagai aspek seperti perancangan tempatan, ekonomi, interaksi sosial,  perkembangan budaya,  pelancongan dan lain-lain lagi.  Pendirian Kerajaan Negeri adalah sentiasa memberi perhatian terhadap kawasan atau perkampungan tradisional yang sedia ada yang memiliki nilai sejarah dan budaya tradisional tanpa mengira kaum di negeri ini. 

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

9.
Jelaskan dengan terperinci, mengapa sampah-sarap di kawasan Balik Pulau kini tidak dikutip. Perincikan kenderaan digunakan, kekerapan dan perkara-perkara yang berkaitan.

Y.A.B. Ketua Menteri:
9.
Kerja-kerja pungutan sisa pepejal dijalankan setiap hari di zon Balik Pulau. Bagi kawasan kampung, hari kutipan dibahagikan kepada dua (2) jadual kutipan iaitu Isnin, Rabu, Jumaat (1, 3, 5) dan Selasa, Khamis dan Sabtu (2, 4, 6).  Bagi kawasan perumahan, hari kutipan dijalankan selang sehari.  Kutipan sampah dibuat setiap hari bagi tong-tong 660 liter di jalan-jalan utama serta kedai-kedai.  Pada dasarnya, MPPP memerlukan 4 buah lori 'compactor unit (CU)' untuk menyempurnakan kerja-kerja pungutan sampah di kawasan Balik Pulau. Namun demikian, MPPP menghadapi masalah kekurangan lori CU untuk menjalankan kerja-kerja pungutan sisa pepejal. Di samping itu, MPPP juga menghadapi masalah kekurangan lori 'High Side Tipper (HST)' di zon Balik Pulau.  Masalah kekurangan lori ini perlu diselesaikan agar pengurusan sisa pepejal di zon Balik Pulau dapat dipulihkan. Lori-lori lama tersebut sering dilaporkan rosak.

Perincian kenderaan yang digunakan, kekerapan dan perkara-perkara berkaitan kerja-kerja pungutan sisa pepejal adalah seperti berikut:-

     
(a)
Pungutan

(i)
MPPP menyediakan sistem pungutan sampah di kawasan Balik Pulau dari rumah ke rumah.

     
(b)
Waktu Pungutan

      
(i)
6.30 pagi hingga 2.30 petang.

      
(c)
Kenderaan yang digunakan

(i)
CU 4 buah
– digunakan untuk memungut sampah domestik.

(ii)
ML 

– digunakan untuk memungut sampah pasar.

(iii)
MML 
– digunakan untuk memungut sampah dari kampung-kampung

(iv)
HST 
– digunakan untuk memungut sampah kebun dan lain sampah 'Bulky'.
     
 (d)
Jumlah pungutan harian keseluruhan

      
(i)
Pungutan harian adalah seberat 12 hingga 14 tan.

(e)
Permintaan kenderaan harian di kawasan Balik Pulau adalah seperti berikut:-


(i)
4 unit CU setiap hari


1 unit ML

(iii)
1 unit MML



(iv)
2 unit HST

(f)
Masalah sampah tidak dipungut di kawasan Balik Pulau

(i)
MPPP sedang dalam proses menswastakan pengurusan sisa pepejal dan tidak membeli apa-apa kenderaan bagi tujuan tersebut sejak sepuluh tahun yang lepas.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

10.
Berikan jumlah dan perincian  yang telah dibelanjakan oleh Kerajaan Negeri untuk projek-projek bekalan dan pembangunan kepada KADUN dalam kawasan Parlimen Balik Pulau pada tahun 2008 dan sehingga Julai 2009.

Y.A.B. Ketua Menteri:
10.
Bermula pada tahun 2008 sehingga Julai 2009, jumlah yang telah dibelanjakan oleh Kerajaan Negeri untuk projek-projek bekalan dan pembangunan dalam kawasan Parlimen Balik Pulau adalah sebanyak RM110,200.00.  Jumlah dan perincian bagi perbelanjaan untuk projek bekalan dan pembangunan tersebut adalah seperti berikut:

	Bil.
	Nama Projek
	Jumlah Pertuntukan

	1.
	Membersihkan dan mengindahkan Kampong Terang – JKKK Kampung Terang
	2,680.00

	2.
	Membersihkan dan mengindahkan Kampung Simpang Empat
	3,000.00

	3.
	Kerja-kerja gotong royong di kawasan JKKK Pondok Upeh
	5,000.00

	4.
	Kerja-kerja gotong royong di kawasan JKKK Sungai Burung
	5,000.00

	5.
	Kerja-Kerja gotong royong di kawasan JKKK Sungai Burung 2
	5,000.00

	6.
	Kerja-kerja gotong royong di kawasan JKKK Pulau Betong
	4,900.00

	7.
	Kerja-Kerja gotong royong di kawasan JKKK Kampung Genting
	4,620.00

	8
	Menjalankan kerja pemotongan pokok dan pembersihan di kawasan DUN Bayan Lepas
	6,900.00

	9.
	Menjalankan kerja menurap tar jalan di Kawasan JKKK Sungai Batu
	4,500.00


	10.
	Membaiki Parit Di Kawasan JKKK Sungai Gertak Sanggul
	4,800.00

	11.
	Kerja-Kerja Gotong Royong Di Kawasan Gertak Sanggul 
	4,800.00

	12.
	Menambak Tanah Merah Dan Menanam Rumput Untuk JKKK Sungai Batu
	4,000.00

	13.
	Menjalankan Kerja Membaiki Surau Lama Kampung Sungai Ara
	5,000.00

	14.
	Menjalankan Kerja Menurap Tar Jalan Di Kawasan JKKK Bukit Gemuroh
	5,000.00

	15.
	Menjalankan Kerja Menurap Tar Jalan Di JKKK Teluk Kumbar
	5,000.00

	16.
	Membekal Crush Sand Dan Pasir Untuk JKKK Sungai Pinang
	1,000.00

	17.
	Menjalankan Kerja Binaan Untuk Program Gotong Royong JKKK Jalan Bharu
	4,700.00

	18.
	Menjalankan Kerja Binaan Dan Memperbaiki Bumbung Untuk JKKK Teluk Bahang
	2,000.00

	19.
	Menambak Crush Sand Dan Pasir Halus Untuk Kampung Nelayan Sungai Pinang
	2,000.00

	20.
	Menjalankan Kerja Binaan Serta Membekal Bahan Untuk JKKK Permatang Pasir
	4,950.00

	21.
	Menjalankan Kerja Binaan Dan Membekal Bahan Untuk Kerja Gotong-Royong Di Kawasan JKKK Teluk Bahang
	2,500.00

	22.
	Menjalankan Kerja Binaan Dan Membekal Bahan Untuk Kerja Gotong-Royong Di Sungai Rusa
	2,500.00

	23.
	Menjalankan Kerja Binaan Dan Membekal Bahan Untuk Kerja Gotong-Royong Di Kampung Bangsai Rawa, Teluk Bahang
	1,500.00

	24.
	Menebang 4 batang pokok di Kampung Rawai Dan Kampung Masjid
	1,400.00

	25.
	Membaiki Titi dan mengorek parit di Kampung Kecil, Sungai Pinang
	2,400.00

	26.
	Membaiki lantai simen pejabat JKKK Pantai Acheh
	2,000.00

	27.
	Membaiki bumbung rumah mayat Sungai Pinang – Pertubuhan Dewan Hen Teng Seng Tee
	10,370.00

	28.
	Membersihkan dan mengindahkan mawasan JKKK Teluk Bahang
	2,680.00

	Jumlah Keseluruhan
	110,200.00


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

11.
Berikan perincian status pelaksanaan, berserta dengan alasan jika berlaku kelewatan, bagi setiap projek yang telah diumumkan oleh YAB Ketua Menteri dalam tahun 2008 yang melibatkan pelaburan dari luar dan dalam negeri. Senaraikan nilai pelaburan baru (dari dalam dan luar negeri) dalam tahun 2009 bermula dari bulan Januari dan status masa kini.

Y.A.B. Ketua Menteri:
11.
Status pelaksanaan bagi projek-projek industri yang telah diluluskan oleh MIDA pada tahun 2008 yang melibatkan pelaburan dari dalam dan luar negeri adalah seperti berikut:

	Status Pelaksanaan
	Bilangan Projek

	Perancangan Aktif
	60

	Pemasangan Mesin
	14

	Pengeluaran
	68

	Lokasi Diperolehi

	5

	Operasi Dihentikan
	2

	Operasi Dihentikan  Sementara
	1



Maklumat yang diperolehi daripada MIDA menunjukkan jumlah pelaburan yang telah diluluskan sejak Januari hingga Mei 2009 ialah RM1.1 billion melalui 47 projek.  Daripada jumlah ini, RM327.0 juta adalah pelaburan domestik dan RM802.3 juta adalah pelaburan asing. Jumlah pelaburan baru ialah RM865.4 juta melalui 30 projek, iaitu RM273.0 juta adalah pelaburan baru domestik dan RM592.4 juta adalah pelaburan baru asing. Berdasarkan projek yang telah diluluskan di seluruh Malaysia mengikut negeri, Pulau Pinang berada di kedudukan keempat (4) selepas Johor, Selangor dan Sarawak.


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

12.
Apakah objektif pendaftaran warga emas diadakan dan berikan jadual pelaksanaannya. Berapakah jumlah yang tersenarai sekarang dan bagaimanakah pihak kerajaan memastikan yang semua maklumat yang diberikan dalam borang berkenaan tidak terjatuh ke tangan pihak yang tidak bertanggungjawab.  Bilakah bayaran sagu hati akan mula dibayar, berapa jumlah bagi setiap individu dan jumlah keseluruhan.

Y.A.B. Ketua Menteri:
12.
Objektif pendaftaran warga emas Kerajaan Negeri Pulau Pinang dilakukan adalah untuk:


(i)
Memberi penghargaan dan pengiktirafan kepada warga emas yang telah berjasa kepada negeri Pulau Pinang;

(ii)
Mendapatkan data terbaru dan terkini mengenai warga tua yang ada di negeri Pulau Pinang; dan

(iii)
Mengenal pasti keperluan dan senario warga tua di negeri ini.

Sehingga kini hampir 100,000 salinan borang pendaftaran telah pun diedarkan kepada ADUN-ADUN kawasan bagi mendapatkan maklumat tepat dan terkini.  Pendaftaran ini akan berakhir pada 8 Mac 2010 dan tindakan-tindakan susulan yang akan diambil seperti menyediakan jadual pelaksanaan, akan dilaksanakan selepas daripada tempoh pendaftaran yang telah ditetapkan. 

Jumlah warga emas yang tersenarai sekarang masih dalam proses pengumpulan memandangkan pendaftaran masih lagi dijalankan dan akan berakhir pada bulan Mac 2010.  Kerajaan negeri juga akan sentiasa memantau dan menjaga maklumat ini agar tidak disalah guna dengan mengedarkan borang bernombor siri kepada ADUN dan pihak-pihak tertentu agar dapat dikawal serta mengurangkan daripada berlakunya maklumat palsu.

Selain itu, Kerajaan Negeri hanya akan memutuskan bentuk bantuan, jumlah yang akan diberi kepada setiap individu dan jumlah keseluruhan peruntukan dikeluarkan serta tarikh pembayaran sagu hati mula dibayar hanya selepas tempoh pendaftaran berakhir memandangkan bancian yang dijalankan masih belum selesai.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

13.
Apakah alasan mengadakan Visit Penang Year selama 3 tahun. Bagaimanakah keputusan ini dibuat dan berapakah peruntukan yang telah disediakan untuk tujuan ini. 

Y.A.B. Ketua Menteri:
13.
Alasan Kerajaan Negeri mengadakan tahun melawat Pulau Pinang selama tiga (3) tahun adalah kerana ianya merupakan salah satu dari program rancangan lima tahun industri pelancongan Pulau Pinang untuk mencapai dan merealisasikan sasaran kemasukan 10 juta pelancong ke negeri ini menjelang tahun 2014.


Dengan pelancaran tahun melawat Pulau Pinang selama tiga tahun, hasrat kerajaan dapat direalisasikan melalui perancangan yang teliti dan rapi dengan melibatkan semua pihak yang berkaitan. Pemain industri pelancongan juga mempunyai masa yang mencukupi untuk membuat perancangan dan merangka pelan jangka pendek dan jangka panjang seperti merancang pakej-pakej yang kompetitif serta merangka program atau 
aktiviti untuk ditawarkan kepada pelancong yang berkunjung ke negeri ini. Kerajaan negeri memperuntukkan RM4 juta untuk tahun 2010 dan RM4.5 juta untuk tahun 2011 dan 2012 masing-masing  bagi tujuan mempromosi sektor pelancongan Pulau Pinang sepanjang tempoh tersebut.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

14.
Adakah kerajaan akan mengambil tindakan ke atas peniaga-peniaga pasar malam di sepanjang jalan Batu Feringhi yang berniaga tanpa permit,  dan bila tindakan tersebut dibuat. Apakah pendirian Kerajaan Negeri ke atas gerai-gerai yang berselerak di negeri ini yang beroperasi tanpa permit dan beroperasi di kawasan-kawasan yang tidak selamat dan mengganggu pengguna jalan yang lain. 

Y.A.B. Ketua Menteri:

14.
Rancangan untuk menyusun semula semua penjaja di sepanjang Jalan Batu Feringhi telah dibekukan sementara waktu kerana tiada peruntukan daripada Kerajaan Persekutuan. Oleh itu, penjaja-penjaja terbabit akan dikenakan tindakan kompaun secara bulanan kerana berniaga tanpa lesen yang sah daripada Majlis Perbandaran Pulau Pinang (MPPP). Buat masa sekarang,  MPPP sedang mengkaji lokasi gerai-gerai yang berselerak di Pulau Pinang (Pulau) dengan tujuan untuk memberi lesen/permit. Walau bagaimanapun, lokasi gerai-gerai ini hendaklah tidak mengakibatkan kacau ganggu kepada penduduk sekitar, kesesakan lalu lintas, keselamatan dan menjaga kebersihan.


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

15.
Sejak mengambil alih pentadbiran kerajaan, apakah perubahan dan polisi-polisi baru yang Kerajaan Negeri laksanakan dalam hal-hal yang berkaitan dengan:-


(a)
Perumahan
(b)
Pembinaan Rumah-Rumah Ibadat


(c)
Tanah-tanah milikan kerajaan dan milikan sementara


Y.A.B. Ketua Menteri:
15.
Sejak mengambil alih pentadbiran kerajaan, polisi-polisi baru yang telah Kerajaan Negeri laksanakan ialah:-


(a)
Perumahan


Polisi perumahan sedia ada yang digariskan di dalam Rancangan Struktur Negeri Pulau Pinang 2020 diteruskan dengan pemantapan dalam Garis Panduan Tempat Letak Kereta (TLK) yang diluluskan oleh Jawatankuasa Perancangan Negeri pada 26 Mei 2009 iaitu;

(i)
Rumah Kos Rendah : 1 petak TLK bagi setiap 4 unit kediaman dipinda kepada 1 petak TLK bagi setiap 3 unit kediaman. 

(ii)
Rumah Kos Sederhana Rendah : 3 petak TLK bagi setiap 5 unit kediaman dipinda kepada 3 petak TLK bagi setiap 4 unit kediaman. 

(iii)
Sementara bagi pelepasan kuota Bumiputera, kaedah yang diguna pakai adalah sama sepertimana kaedah yang digunakan oleh pihak Bahagian Penyelarasan dan Penyertaan Bumiputera,  ICU JPM iaitu mengenakan bayaran sumbangan 30% daripada harga diskaun untuk unit Bumiputera yang tidak dapat dijual. 

(b)
Pembinaan Rumah-rumah Ibadat


Sementara bagi pembinaan rumah-rumah ibadat, tidak terdapat sebarang perubahan polisi di negeri Pulau Pinang kecuali notis perobohan RIBI perlu mendapatkan kelulusan Jawatankuasa Rumah Ibadat Bukan Islam (RIBI).

(c)
Tanah

Bagi tanah-tanah milikan kerajaan dan milikan sementara beberapa polisi baru yang dilaksanakan ialah:-

(i)
Pemberian potongan premium sebanyak 30% ke atas kelulusan permohonan pemberimilikan tanah kerajaan yang pada asalnya merupakan tanah milik pemohon yang diserahkan kepada kerajaan bagi tujuan seperti rekreasi dan padang permainan.

(ii)
Pengenaan premium pada kadar 12% daripada harga  pasaran ke atas kelulusan pemberimilikan semula tanah-tanah di Perkampungan Baru di Seberang Perai.   

(iii)
Memberikan tempoh pegangan tanah yang lebih panjang kelulusan permohonan Penyerahan dan Pemberimilikan Semula iaitu:-

(a)
Tanah-tanah kategori industri – tempoh 99 tahun;

(b)
Tanah-tanah kategori bangunan perniagaan –  tempoh 99 tahun;

(c)
Tanah-tanah kategori bangunan kediaman – pegangan kekal; dan 

(d)
Tanah-tanah kategori pertanian – tempoh 99 tahun.

(iv)
Mengenakan cukai tanah pada kadar namaan RM1.00 bagi tanah-tanah yang digunakan untuk tujuan pendidikan sekolah-sekolah bantuan modal dan Sekolah Agama Rakyat,  dan

(v)
Membenarkan pemilikan tanah oleh Kerajaan Persekutuan bagi tanah-tanah yang terletak di bawah Perkara 166(3) Perlembagaan Persekutuan, iaitu tanah-tanah yang digunakan sebelum hari merdeka untuk tujuan pendidikan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

16.
Sejak mengambil alih pentadbiran kerajaan, apakah perubahan dan polisi-polisi baru yang kerajaan laksanakan dalam hal-hal yang berkaitan dengan:


(a) 
Lesen-lesen semua jenis perniagaan di bawah bidang kuasa Kerajaan Tempatan.

(b)
Undang-undang dan peraturan-peraturan serta penguatkuasaan berkaitan dengan pengurusan tempat letak kereta.


(c)   
Premis-premis yang beroperasi tanpa permit-permit yang sah seperti  internet-cafe.

Y.A.B. Ketua Menteri:
16.  
Bagi Majlis Perbandaran Pulau Pinang (MPPP): 

(a)
Dari semasa ke semasa, Kerajaan Negeri akan mengarahkan Pihak Berkuasa Tempatan  untuk mengkaji Standard Operating Procedure (SOP) yang sedia ada dan melaksanakan penambahbaikan pada sistem penghantaran delivery system untuk memudahkan stakeholders serta memberi kepuasan kepada mereka.  Dalam konteks ini, tempoh sistem penghantaran telah dipercepatkan lagi untuk pemprosesan apa jua jenis lesen perniagaan serta prosedur membuat permohonan dipermudahkan lagi.

(b)
Pemantauan dan penguatkuasaan terhadap pengurusan tempat letak kereta dilakukan di bawah Undang-undang Kecil Tempat Letak Kereta Persendirian MPPP, 1988.  Mulai tahun ini,  MPPP telah mengenakan syarat tambahan iaitu semua tempat letak kereta bertingkat diwajibkan memasang kamera litar tertutup (CCTV) untuk tujuan pengawasan keselamatan orang awam.

(c)
Bagi premis-premis yang beroperasi tanpa permit yang sah, kompaun (Pemberitahu Tentang Kesalahan) akan dikeluarkan secara berjadual kecuali internet cafe yang mana pihak polis akan membuat rampasan komputer-komputer yang terdapat di dalam premis berkenaan dan arahan pembekuan lesen baru oleh KPKT masih dikuatkuasakan.


Bagi Majlis Perbandaran Seberang Perai (MPSP):

(a)
Polisi baru yang dilaksanakan oleh MPSP berkaitan dengan pelesenan adalah seperti yang berikut:  

(i)
Pengeluaran permit gerai/ kedai makan tepi jalan.

(ii)

Kajian semula dan pengurangan kadar permit  kerusi meja  

(b)
Tiada apa-apa perubahan dan polisi-polisi baru yang dilaksanakan terhadap undang-undang dan peraturan-peraturan tempat letak kereta. 

(c)
Bagi premis-premis yang beroperasi tanpa permit yang sah seperti internet-cafe, MPSP masih menggunakan dasar/arahan sedia ada berkenaan pembekuan lesen untuk premis internet cafe.
Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

17.
Sejak mengambil alih pentadbiran kerajaan apakah perubahan dan polisi-polisi baru yang Kerajaan Negeri laksanakan dalam hal-hal yang berkaitan dengan:

(a)
Agihan peruntukan kepada sekolah-sekolah Agama, SRJK (C) dan SRJK (T).  Perincikan agihan. 

(b)
Agihan peruntukan kepada Rumah Ibadat Islam, Cina dan Hindu dan Badan-Badan Bukan Kerajaan. Perincikan agihan.

Y.A.B. Ketua Menteri:
17.
(a)
Walaupun pendidikan bukan tertakluk di bawah bidang kuasa Kerajaan Negeri, Kerajaan Negeri berpegang kepada prinsip bahawa pendidikan yang baik merupakan asas kemakmuran ekonomi sesebuah negeri dan kejayaan seseorang individu. Oleh itu, Kerajaan Negeri memperuntukkan sebanyak RM8.5 juta dalam bentuk wang atau harta modal kepada Sekolah-sekolah Agama, SRJK (C) dan SRJK (T).  Pecahannya adalah seperti berikut:-

	Bil.
	Jenis Sekolah
	Bilangan (buah)
	Peruntukan (RM)

	i
	Sekolah Agama Rakyat
	17
	1,500,000.00

	ii
	Sekolah Jenis Keb. Tamil
	28
	1,500,000.00

	iii
	Sekolah Men Jenis Keb. Cina (Persendirian)
	5
	1,000,000.00

	iv
	Sekolah Jenis Keb. & Sek. Men. Jenis Keb. (Cina)
	100
	4,000,000.00

	v
	Sekolah Missionary
	24
	500,000.00



Kerajaan negeri masih meneruskan dengan pengagihan peruntukan kepada rumah-rumah ibadat Islam yang disediakan di bawah Maksud Pembangunan P.13 Jabatan Hal Ehwal Agama. Bagi tahun 2009, sejumlah RM4,610,600.00 diperuntukkan untuk tujuan pembinaan, membaiki dan mengubahsuai masjid dan surau yang ditentukan.

Bagi rumah-rumah ibadat bukan Islam dan badan-badan bukan kerajaan, agihan peruntukan yang telah diluluskan sehingga kini ialah seperti berikut: 

	Bil.
	Jenis Rumah Ibadat
	Bilangan (Projek/ Penerima)
	Peruntukan (RM)

	i.
	Rumah Ibadat Cina
	30 projek
	157,600.00

	ii.
	Rumah Ibadat Hindu
	8 projek
	91,000.00

	iii.
	Badan-badan bukan kerajaan
	10 penerima
	145,000.00


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

18. 
Terdapat sebuah premis di pekan Pulau Betong, Balik Pulau yang beroperasi sebagai kedai hiburan dengan nama “Betong”. Apakah jenis perniagaannya dan adakah mempunyai lesen-lesen berkaitan. Surat oleh Pengerusi JKKK telah dihantar kepada pejabat daerah mengadu atas rungutan masyarakat. Apakah bentuk tindakan yang telah diambil.


Y.A.B. Ketua Menteri:
18.
Pejabat Daerah dan Tanah Barat Daya (PDTDBD) telah mengambil maklum akan sebuah kedai hiburan menggunakan nama “ Betong” di Pekan Pulau Betong,  Balik Pulau dan perkara ini turut dibangkitkan dalam Mesyuarat Jawatankuasa Kerja Tindakan Daerah (JKTD) PDTDBD untuk dibincangkan dengan pihak MPPP dan pihak Polis.


MPPP hanya menerima aduan dari Qariah Masjid Pulau Betong yang diterima melalui Pejabat Daerah dan Tanah,  DBD pada 
20.6.2008 adalah berkaitan dengan sebuah pusat karaoke  “Betong Karaoke Centre” di premis No 858B,  Jalan Balik Pulau, Taman Sri Indah di mana selepas lesen ditolak,  pusat hiburan karaoke tersebut telah berhenti operasi.  Pengusaha juga menjalankan sebuah pusat karaoke di premis No. 111C-3,  Jalan Bukit Penara, Balik Pulau  berkonsepkan “Keluarga” yang telah diberi lesen hiburan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

19.
Apakah bentuk-bentuk bantuan yang telah dihulurkan kepada usahawan Bumiputera dalam sektor pelancongan

Y.A.B. Ketua Menteri:
19.
Kerajaan negeri sentiasa meneruskan dasar membantu usahawan Bumiputera di negeri Pulau Pinang dalam pelbagai sektor termasuk sektor pelancongan. Kerajaan negeri melalui agensi-agensi kerajaan telah melaksanakan pelbagai aktiviti yang secara tidak langsung dapat membantu mewujudkan peluang-peluang perniagaan dan meningkatkan ekonomi serta daya saing usahawan Bumiputera di Pulau Pinang antaranya:-

(i) 
memberi sokongan padu kepada pihak KOPEL (Koperasi Pelancongan Pulau Pinang Berhad) melalui usaha mempromosi program homestay yang diusahakan oleh golongan Bumiputera di negeri ini

(ii) 
Kerajaan negeri juga komited untuk membantu golongan Bumiputera yang terlibat dalam sektor pelancongan dari masa ke semasa dengan memberi penerangan dan taklimat kepada mereka berhubung peluang-peluang perniagaan sektor pelancongan yang wujud di pasaran yang kini diberi keutamaan oleh Kerajaan Negeri.

(iii)
Sehingga kini, Kerajaan Negeri juga memberi khidmat nasihat kepada golongan usahawan Bumiputera yang menceburi sektor pelancongan.

(iv)
Kerajaan negeri turut menggalakkan penyertaan Bumiputera melalui bantuan dalam pembangunan produk, pemasaran dan promosi produk, pembangunan sumber manusia dan peningkatan kemahiran di kalangan usahawan Bumiputera.

(v)
Kerajaan negeri juga mengadakan promosi produk usahawan Bumiputera melalui program seperti penganjuran Ekspo Usahawan Bumiputera, Showcase Usahawan dan Pameran Perdagangan bagi membolehkan usahawan-usahawan Bumiputera membina jaringan perniagaan, memperluaskan pasaran produk dan mewujudkan peluang perniagaan kepada usahawan baru. 

(vi)
Program Pembudayaan dan Latihan Keusahawanan turut diadakan bertujuan untuk meningkatkan kemahiran keusahawanan serta membantu usahawan-usahawan Bumiputera untuk memaju serta mengembangkan perniagaan atau perusahaan di samping memupuk budaya keusahawanan di kalangan pelajar untuk menjadi usahawan berjaya  di masa hadapan.


Bagi membantu industri pelancongan, Kerajaan Negeri juga merancang dan melaksanakan beberapa projek pelancongan bertujuan menambah penglibatan 
Bumiputera di dalam sektor ini seperti berikut:-

(i)
Menggalakkan penyertaan Bumiputera dalam sektor perhotelan. Sebagai contoh, Hotel 1926 yang kini beroperasi di Jalan Burmah adalah merupakan salah satu dari usaha Kerajaan Negeri untuk melibatkan golongan Bumiputera dalam sektor perhotelan.  

(ii) 
Pusat Makanan Laut dan Galeri Kraf yang akan diwujudkan di Batu Kawan yang masih dalam pembinaan dan dijangka disiapkan pada penghujung tahun 2010. Pusat ini menyediakan ruang makan dengan keluasan 13,000 kaki persegi serta ruang galeri kraf berkeluasan 10,000 kaki persegi. Pembinaan Pusat Makanan Laut dan Galeri Kraf ini akan menggalakkan pengusaha-pengusaha tempatan terutamanya Bumiputera untuk menceburi bidang penyediaan makanan laut dan pembuatan kraf tempatan.


(iii)
Projek Homestay merupakan projek terkini yang dikenal pasti oleh Kerajaan Negeri bagi memberi peluang golongan Bumiputera berkecimpung dalam industri pelancongan.  Beberapa buah kampung telah dikenal pasti untuk dijadikan ‘kampung angkat’ di mana Kerajaan Negeri akan memberikan bimbingan kepada penduduk yang menawarkan perkhidmatan penginapan homestay kepada pelancong.  


(iv)   
Pada masa yang sama, terdapat beberapa syarikat Bumiputera yang terlibat dalam industri pelancongan di Pulau Pinang antaranya ialah Penang War Museum Sdn. Bhd. yang bertanggungjawab mengurus Muzium Perang di Batu Maung. Selain itu, syarikat Sebagus Travel & Tours Sdn. Bhd. telah diberi tanggungjawab untuk mengurus Fort Cornwallis yang merupakan lokasi bersejarah yang menjadi tumpuan pelancong. 

(v)   
Penyertaan Bumiputera Pulau Pinang dalam industri pelancongan juga dapat dilihat dengan penyertaan golongan Bumiputera dalam program Homestay di Pulau Pinang yang menyediakan tempat penginapan berkonsepkan Homestay kepada para pelancong. Terdapat juga lebih kurang 100 agensi pelancongan yang dimiliki oleh Bumiputera.

Di samping itu, Kerajaan Negeri juga akan memohon peruntukan kewangan yang lebih banyak daripada Kerajaan Persekutuan dari masa ke semasa untuk disalurkan kepada usahawan Bumiputera yang terlibat dalam industri pelancongan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

20.
Adakah pihak Kerajaan Negeri meneruskan dasar membantu usahawan Bumiputera di negeri ini.  Senaraikan bentuk bantuan sebagai bukti penerusan dasar (jika ada).  Jika tiada,  mengapa?

Y.A.B. Ketua Menteri:
20.
Kerajaan negeri sememangnya meneruskan dasar bagi membantu usahawan Bumiputera di negeri ini,  di mana bantuan ini dilaksanakan dan disalurkan melalui agensi-agensi Kerajaan Negeri. Kerajaan negeri melalui Rancangan Struktur Negeri Pulau Pinang (RSNPP) 2020 yang dirangka secara dinamik,  berdaya saing,  bermutu dan berdikari telah menetapkan dasar menggalakkan penyertaan Bumiputera dalam semua sektor ekonomi dengan mengekalkan kuota minimum 30 peratus termasuk dalam sektor perumahan,  premis perniagaan,  industri termasuk industri asas tani dan pelancongan.  Antara bantuan yang disalurkan sebagai bukti penerusan dasar adalah melalui pelaksanaan program-program seperti berikut:-

(a)
Menguatkuasakan syarat penyertaan 30 peratus kuota Bumiputera bagi semua pembangunan atau pembangunan semula hartanah termasuk perindustrian khasnya Industri Kecil Sederhana (IKS) dan pelancongan;

(b)
Menggalakkan penyertaan dan kepentingan Bumiputera sebanyak 30 peratus hingga 40 peratus di dalam sektor pembangunan Information and Communication Technology (ICT) termasuk pembangunan di Penang Cyber City (PCC);

(c)
Memberi insentif kepada individu dan pemaju Bumiputera di dalam permohonan pembangunan termasuk rebat untuk caj pembangunan,  tambahan ketumpatan pembangunan iaitu 30 peratus ketumpatan dan 10 peratus tambahan nisbah plot bagi pembangunan pelancongan seperti hotel,  chalet dan sebagainya;

(d)
Mengamalkan polisi peruntukan sekurang-kurangnya 30 peratus dari jumlah unit komersil kepada usahawan Bumiputera bagi Program Peruntukan Projek-Projek Komersil.  Peruntukan kuota ini dikekalkan dan unit-unit yang kosong akan disimpan sehingga pembeli Bumiputera diperolehi.  Perbadanan Pembangunan Pulau Pinang (PDC) telah memberi potongan harga jualan dan sewaan sebanyak 5 peratus kepada usahawan Bumiputera.  Sebanyak 886 unit komersil telah dibangunkan dan sejumlah 262 unit telah berjaya dijual dan disewakan kepada usahawan Bumiputera; 

(e)
Mengamalkan polisi peruntukan sekurang-kurangnya 30 peratus dari jumlah unit kilang siap bina kepada usahawan Bumiputera secara jualan,  sewaan dan skim sewa beli bagi Peruntukan Unit-Unit Kilang Siap Bina IKS.  PDC telah memberi potongan harga jualan dan sewaan sebanyak 5 peratus kepada usahawan Bumiputera.  Sebanyak 276 unit kilang siap bina telah dibangunkan dan sejumlah 81 unit telah berjaya dijual dan disewakan kepada usahawan Bumiputera;

(f)
Menubuhkan Kluster ICT Bumiputera atau lebih dikenali sebagai techBiz Penang. Kluster ICT Bumiputera ini bertujuan untuk membantu technopreneurs mengenal pasti pasaran dan membina jaringan perniagaan di samping mengukuhkan dan mempamerkan keupayaan di dalam rantaian nilai dan inovasi melalui satu kumpulan.  Kluster ini juga berperanan sebagai wakil industri di dalam aktiviti-aktiviti promosi di bawah anjuran Kerajaan Negeri Pulau  Pinang.  investPenang bersama-sama dengan Penang Cluster Alliances (Techbiz dan ScoPe) telah menyertai National ICT Conference yang telah diadakan pada bulan Jun 2009 di Putrajaya International Convention Centre, di mana ianya dapat memperkenalkan techBiz Penang di peringkat nasional;

(g)
Melaksanakan Program Promosi Produk,  di mana usahawan Bumiputera dibantu untuk mencari pelaburan baru,  meninjau peluang perniagaan dan meningkatkan jaringan perniagaan di peringkat nasional dan antarabangsa.   Contohnya,  dengan melibatkan usahawan Bumiputera dalam Malaysia International Halal Showcase (MIHAS) dan Ekspo Pekan Raya Medan (Medan Fair);

(h)
Mengadakan program-program latihan dan pembangunan sumber manusia dengan kerjasama agensi Kerajaan Negeri dan Persekutuan dalam usaha membangunkan usahawan Bumiputera agar lebih berdaya saing dan berdaya tahan.  Program ini dilaksanakan dalam bentuk seminar,  forum,  kursus dan dialog bertujuan untuk membantu usahawan Bumiputera mendapat pendedahan mengenai peluang-peluang perniagaan dan sumber pembiayaan perniagaan yang disediakan oleh agensi Kerajaan Negeri dan persekutuan. Selain itu,  Kerajaan Negeri turut membantu usahawan Bumiputera menerokai peluang-peluang pasaran dan perniagaan,  pembiayaan,  proses pensijilan dan insentif yang disediakan dalam industri Halal contohnya,  melalui Forum SME yang dianjurkan iaitu The Food Industry in Penang: SME Development & Opportunities in Halal Industry ; 

(i)
Melaksanakan Program Pembangunan Pertanian,  di mana program ini diadakan bagi mendorong usahawan Bumiputera menceburi bidang pertanian sebagai perniagaan.  Antara program pembangunan pertanian yang boleh diceburi oleh usahawan Bumiputera ialah Pembangunan Industri Tanaman Makanan,  Pembangunan Industri Pemprosesan Makanan Industri Asas Tani, Pembangunan Lain-lain Tanaman Ekonomi,  Pembangunan Kawasan Kelapa,  Pembangunan Sumber Manusia,  Pembangunan Kelompok Tani,  Pembangunan Petani Pelapis dan Pembangunan Aktiviti Jualan Terus;

(j)
Menyediakan Insentif Galakan Teknologi, di mana insentif ini meliputi infrastruktur ladang seperti pembersihan dan perparitan,  input pertanian seperti baja dan racun serta mekanisme ladang seperti pam air,  penggembur dan lain-lain dalam bentuk pinjaman kepada usahawan Bumiputera;

(k)
Mengadakan Program Pembangunan Projek Industri Asas Tani kepada usahawan Bumiputera,  di mana insentif bagi program ini melibatkan pembinaan bengkel baru dan menaik taraf bengkel,  peralatan atau mesin dalam bentuk pinjaman dan pembangunan produk seperti pembungkusan;

(l)
Menyediakan Perkhidmatan Pengembangan Perladangan Kelompok kepada usahawan Bumiputera iaitu termasuk Khidmat Nasihat Teknikal dan Pengurusan Projek, Latihan Teknikal,  Petak Demonstrasi, Lawatan Belajar ke Projek Yang Berjaya, Insentif Amalan Teknologi Pertanian, Bimbingan Pemasaran Hasil Pertanian,  Diagnostik Tanaman, Klinik Pengembangan (Dr. Pokok) serta Pameran dan Promosi; dan

(m)
Melaksanakan Program Pembangunan Penternakan bagi menggalakkan usahawan Bumiputera menceburi bidang penternakan sebagai perniagaan.  Antara projek yang boleh diceburi oleh usahawan Bumiputera adalah seperti Projek Penternakan Unggas,  Penternakan Lembu,  Penternakan Kambing,  Penternakan Lembu Tenusu dan juga Latihan kepada penternak.  Bentuk bantuan yang disediakan ini adalah lebih tertumpu kepada pembangunan industri ternakan sedia ada yang melibatkan penambahbaikan tempat ternakan iaitu kandang dan bantuan peralatan penternakan yang bersesuaian mengikut keperluan penternak. 

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

21.
Pencemaran di perairan Batu Feringhi yang merupakan tumpuan pelancongan telah berterusan. Senaraikan tindakan-tindakan yang telah diambil oleh pihak kerajaan sekarang yang tidak diambil oleh pimpinan kerajaan terdahulu untuk mengatasi masalah ini. 

Y.A.B. Ketua Menteri:
21.
Salah satu faktor, pencemaran yang berlaku di perairan Batu Feringhi berpunca daripada sisa-sisa buangan gerai makanan. Gerai-gerai ini telah wujud sejak pentadbiran Kerajaan Negeri yang terdahulu. Di antara langkah yang  telah di ambil oleh Kerajaan Negeri sekarang untuk mengesan adalah seperti berikut:-

(a)
Mengenal pasti tapak baru untuk diwujudkan satu pusat penjaja yang dapat menempatkan pengusaha-pengusaha gerai makanan sepanjang perairan Batu Feringhi.  Pusat penjaja ini akan dilengkapkan dengan perangkap minyak dan gris agar tidak menjejaskan kualiti air laut dan menyebabkan pencemaran;

(b)
Melaksanakan pengawasan air marin melalui stesen pengawasan yang terletak di Pantai Batu Feringhi. Usaha ini dilaksanakan oleh Jabatan Alam Sekitar dengan menganalisis beberapa parameter atau indicator bagi memantau tahap kualiti air marin dengan membandingkan kepada standard yang sedia ada;

(c)
Menjalankan penguatkuasaan ke atas pengaliran keluar kumbahan efluen daripada loji Indah Water Konsortium (IWK) dan hotel-hotel yang terletak di kawasan Batu Feringhi agar mematuhi standard yang ditetapkan oleh Jabatan Alam Sekitar; 

(d)
Menggiatkan usaha-usaha pemeliharaan kawasan rekreasi dan pelancongan; 
dan

(e)
Melaksanakan pelbagai aktiviti kesedaran seperti kempen, ceramah dan pameran melibatkan penyertaan oleh pelajar sekolah, industri-industri dan orang awam mengenai kepentingan kualiti air marin dan pantai

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

22.
Masyarakat terutamanya di bandar secara berterusan telah membuang sampah dan bahan buangan ke dalam sungai dan seterusnya mencemarkannya. Senaraikan tindakan pencegahan dan kejayaan Kerajaan Negeri dalam mengatasi persoalan ini.

Y.A.B. Ketua Menteri:
22.
Kerajaan negeri sememangnya sedang berusaha untuk menerapkan minda masyarakat kelas pertama di kalangan rakyat negeri Pulau Pinang.  Namun,  dalam proses ini masih terdapat segelintir individu yang masih gemar membuang sampah sarap ke dalam sungai dan seterusnya mencemarkan persekitaran. Oleh itu untuk menangani situasi ini, jabatan bertanggungjawab seperti Jabatan Alam Sekitar,  Jabatan Pengairan dan Saliran dan Pihak Berkuasa Tempatan telah menjalankan penguatkuasaan dan pemantauan kualiti air di sungai-sungai utama di negeri Pulau Pinang.  Antara langkah-langkah yang telah di ambil adalah:-

(a)
Meningkatkan penguatkuasaan terhadap semua sistem rawatan End Of Pipe  setiap kilang;

(b) 
Menjalankan kajian penambahbaikan kualiti air sungai terutamanya di Sungai Pinang dan Sungai Juru;

(c)
Meletakkan papan tanda larangan buangan minyak hitam di enam (6) lokasi jeti yang telah dikenal pasti;

(d)
Mensyaratkan keperluan 'Performance Monitoring' dilakukan oleh setiap kilang untuk rawatan prestasi sistem rawatan efluen dan pelepasan efluen ke alur air;

(e)
Menyambungkan paip dari rumah sembelih babi (MPPP) ke Jelutong Sewage Treatment Plant;

(f)
Meningkatkan pemeriksaan pelupusan minyak pelincir terpakai dari workshop yang terletak di lembangan sungai;

(g)
Mengumpulkan minyak masak terpakai oleh Pihak Berkuasa Tempatan di semua pusat penjaja dan restoran tertentu;

(h)
Menyediakan satu laporan terperinci tentang masalah,  cadangan dan tindakan kawalan Sungai Pinang.  Laporan ini telah siap dan sedang dikuatkuasakan;  dan

(i)
Memasang Gross Pollutant Trap (GPT) seperti log boom, trash screen;

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

23.
Apakah status pelaksanaan projek Hab-Halal sekarang ini. Perincikan jadual pelaksanaan dan tahap pencapaian.

Y.A.B. Ketua Menteri:
23.
Projek yang dilaksanakan oleh Kerajaan Negeri bagi Hab Halal Antarabangsa Pulau Pinang bermula dari Mac hingga Julai 2009 adalah seperti berikut:

(i) 
Penubuhan Syarikat Hab Halal Antarabangsa Pulau Pinang pada Mac 2009.

(ii) 

Dialog Industri Bersama syarikat-syarikat halal di Pulau Pinang pada April 
2009.

(iii)
Penyertaan Kerajaan Negeri di World Halal Forum 2009 (WHF) pada 4 hingga 5 Mei 2009.

(iv)
Penyertaan Kerajaan Negeri dalam Malaysia International Halal Showcase 2009 (MIHAS) pada 6 hingga  10 Mei 2009.

(v)
Misi pelaburan Kerajaan Negeri ke luar negara iaitu Jeddah dan Riyadh pada 3-9 Jun 2009,  Wilayah Henan China pada 15-19 Jun 2009 serta Singapura pada 16-18 Julai 2009.

(vi)
Pertemuan Komuniti Peniaga bersama EXCO Hal Ehwal Agama, Perdagangan Dalam Negeri dan Hal Ehwal Pengguna,  Y.B. Abdul Malik bin Abul Kassim pada 13, 14, 20, 21, 23 dan 24 Julai 2009.

Maklumat terperinci mengenai status pelaksanaan dan tahap pencapaian bagi semua perkara di atas adalah seperti jadual berikut:-.

JADUAL


Pecahan Peruntukan bagi Tujuan Aktiviti Keagamaan  (Sehingga 30 Jun 2009)

	Bil.
	Aktiviti Keagamaan
	Peruntukan (RM)

	Kaum : Melayu
	

	1
	Sumbangan bulan Ramadan kepada 205 masjid.
	213,000.00

	2
	Sambutan Maulidur Rasul 2009 Surau Taman Merak,  Surau Taman Idaman, Surau Taman Murni Jaya,  Surau Taman Merah Jaya, SPS.
       
	3,000.00

	3
	Program Ihya’, Majlis Silaturrahim Masjid  At-Taqwa/ Taman Brown/Taman Tun Sardon.

	2,000.00

	4
	Program Ceramah Agama 11 malam Maulidur Rasul 2009 pada 26.2 - 8.3.2009 di Wisma YMSC, No. 27 King Street, Penang.  
                 
	3,500.00

	5
	Majlis Sambutan Maulidur Rasul Madrasah Al-Badar.
	1,000.00

	6
	Solat Hajat Perdana pada 5.2.2009 di Masjid Bandar Perda, SPT.

	12,900.00

	7
	Tilawah Al-Quran Peringkat Negeri pada 20.6.2009 di Masjid Daerah SPS.
          
	100,000.00

	8
	Maulidur Rasul Peringkat Negeri pada 9.3.2009 di Dewan Sri Pinang.
	100,000.00


	9. 
	Penang Combined Chinese Charity Carnival pada 25 Mei 2009 di Perangin Mall, Penang.
	5,000.00

	10. 
	Aktiviti Pertubuhan Penganut Dewa Hock Teik di Taman Dahlia, Butterworth.
	5,000.00

	11. 
	Aktiviti Rumah Berhala Tow Boo Keong, Butterworth.
	10,000.00

	12. 
	Aktiviti Pertubuhan Hui Yin Seh Jalan Lintang Air Itam, Pulau Pinang.
                      
	10,000.00

	13. 
	Aktiviti Tokong Tian Gong Tan Lebuh Kampung Benggali, Butterworth.
	10,000.00

	14. 
	Aktiviti Tokong Dewa Heap Thean Keong, Bagan Jermal.
	5,000.00

	15. 
	Perayaan Phor Thong, Jalan Mohd. Saad, Butterworth.
	3,000.00

	16. 
	Perayaan Penganut Dewa Tang Hoi Loh Chia, Air Itam, Pulau Pinang. 

	2,600.00

	17.
	Thaipusam di Kuil Waterfall, Pulau Pinang.

	40,000.00

	18.
	Penang State Thamilar Thirunaal Celebration pada 14 Mac 2009 Dewan Bosh, Kompleks Masyarakat Penyayang, Jalan Residensi, P. Pinang.

	5,000.00

	19.
	Upacara Sembahyang Maha Kumba Abigesham,  Simpang Ampat, SPS.

	10,000.00

	20.
	Aktiviti Malaysia Hindu Sangam, Butterworth.       
	3,000.00

	21.
	Aktiviti Persatuan Penganut Dewi Sri Maha Mariamman, Juru.
	3,000.00

	22.
	Aktiviti Persatuan Kebajikan Shri Amman, Seberang Perai.
	1,225.00

	23.
	Aktiviti amal Persatuan Dravidian Malaysia pada 10 Mei 2009 bertempat di Pusat Perkhidmatan PDM, Batu Kawan, Taman Cempaka, Simpang Empat, SPS.
	3,000.00

	24.
	Aktiviti Kuil Sri Maha Kaliamman, Ladang Byram.
	3,000.00

	25.
	Aktiviti Penganut Devi Periacheen Amman, Butterworth.
	5,000.00

	26.
	Program Thirumurai Malaysia Hindu Sangam, Tanjung Bunga.
	5,000.00

	27.
	Perayaan Kuil Sri Muniswaran, Batu Uban, Pulau Pinang.
	5,000.00

	28.
	Perayaan Kumbhabhisegam di Kuil Sri Ruthra Vaeramuthu Maha Mariamman, Ayer Itam.
	10,000.00

	29.
	Aktiviti Penganut Dewi Sri Nagakenni A, Ujung Batu, Bagan Dalam, Butterworth.
	8,000.00

	
	                                  Jumlah
	101,225.00



Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

24.
Berapakah jumlah usahawan yang telah dibantu oleh Kerajaan Negeri, melalui PDC, dalam program pembiayaan usahawan kecil yang telah dilancarkan dan dipengerusikan oleh mantan Y.B. Timbalan Ketua Menteri l. Senaraikan nama, jenis perniagaan dan jumlah diberikan.

Y.A.B. Ketua Menteri:
24.
Sebagai makluman Ahli Yang Berhormat, Kerajaan Negeri melalui Perbadanan Pembangunan Pulau Pinang (PDC) sememangnya berhasrat untuk membantu usahawan kecil dalam program pembiayaan usahawan kecil yang telah dilancarkan dan dipengerusikan oleh mantan Y.B. Timbalan Ketua Menteri l iaitu Tabung Modal Pusingan Peniaga dan Penjaja Kecil Negeri Pulau Pinang. Namun begitu, bantuan pinjaman kepada usahawan atau pemohon yang layak tidak dapat disalurkan buat masa ini kerana permohonan bagi tabung ini telah ditangguhkan selaras dengan keputusan lembaga PDC bertarikh 23 Mac 2009. Penangguhan ini dibuat bagi membolehkan PDC meneliti semula dan menambah baik proses serta mekanisme pengagihan pinjaman supaya dana berjumlah RM500,000.00 dapat diperuntukkan secara lebih berkesan dalam bentuk pinjaman yang lebih kecil kepada usahawan yang memerlukan terutamanya dalam keadaan kegawatan ekonomi. Sehubungan itu, Kerajaan Negeri tidak dapat mengemukakan senarai nama usahawan, jenis perniagaan dan jumlah bantuan pinjaman yang diberikan buat masa ini.


Walau bagaimanapun, setelah kajian semula dijalankan oleh Lembaga PDC yang bersidang pada 25 Jun 2009 telah meluluskan pelaksanaan Skim Mikro Kredit yang dikenali sebagai Tabung Titian Ketidaksamaan Rakyat (TTKR) Negeri Pulau Pinang bagi menggantikan Tabung Modal Pusingan Peniaga dan Penjaja Kecil Negeri Pulau Pinang. Tujuan tabung ini ditubuhkan adalah untuk memberi fokus dalam mengurangkan jurang atau ketidaksamaan dengan memberi keutamaan kepada golongan miskin, orang kurang upaya, ibu tunggal termasuk penjaja kecil bagi membolehkan mereka memulakan dan mengembangkan perniagaan. Program ini akan dilaksanakan secara kerjasama dengan tenaga pakar dari Universiti Sains Malaysia (USM). Peruntukan berjumlah RM3.0 juta telah disediakan untuk tabung ini, di mana RM1.5 juta adalah melalui peruntukan dari Kerajaan Negeri dan RM1.5 juta lagi adalah dari PDC. Mekanisme pelaksanaan tabung ini sedang giat disediakan dan pinjaman kepada pemohon yang layak dijangka akan mula diagihkan mulai 1 Oktober 2009 dengan keutamaan kepada pemohon dari kalangan ibu tunggal dan wanita.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

25.
Apakah dasar tanah Kerajaan Negeri. Adakah tanah-tanah Kerajaan Negeri yang berbentuk pajakan akan dibenarkan ditukar menjadi hak milik kekal bagi tujuan pembangunan.  Dari bulan April 2008 hingga Jun 2009,  berapakah permohonan yang telah diluluskan dari pajakan kepada hak milik kekal.  Sila berikan butir mengenai tanah yang telah diluluskan.

Y.A.B. Ketua Menteri:
25.
Kerajaan negeri Pulau Pinang bersetuju memperkenalkan satu dasar yang berkaitan dengan status pegangan tanah iaitu membenarkan tanah-tanah milik yang berstatus pajakan dipanjangkan tempoh pegangan seperti berikut:-


(a)
Tanah-tanah industri      -  kepada 99 tahun;


(b)
Tanah-tanah komersial  
-  kepada 99 tahun;  dan


(c)
Tanah-tanah kediaman 
- kepada pegangan kekal.

Memandangkan Kerajaan Negeri masih menunggu untuk membawa perkara ini kepada Majlis Tanah Negara pada akhir tahun ini yang akan dipengerusikan oleh Y.A.B. Perdana Menteri,  Kerajaan Negeri setakat ini belum dapat lagi meluluskan permohonan untuk menukar tempoh pegangan secara pajakan kepada pegangan kekal.


Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

26.
Berapakah permohonan yang telah diterima bagi cadangan tebus guna tanah di kawasan Persiaran Gurney. Apakah pendirian Kerajaan Negeri terhadap cadangan ini.

Y.A.B. Ketua Menteri:
26.
Setakat ini, Kerajaan Negeri masih belum menerima apa-apa permohonan rasmi untuk cadangan tebus guna tanah di kawasan persiaran Gurney.


Pendirian Kerajaan Negeri terhadap cadangan tebus guna tanah dinyatakan dengan jelas dalam Rancangan Struktur Negeri 2020 dalam dasar DSU 8 iaitu: ”Tebus Guna Tanah Sebagai Alternatif Penyediaan Kawasan Pembangunan Baru Akan Dihadkan Di Kawasan Yang Telah Dikenal pasti”.


Dengan dasar berkenaan, pematuhan bagi cadangan tebus guna tanah, perlu mematuhi langkah-langkah berikut:-

Langkah 1 :
Tebus guna tanah hanya dibenarkan bagi pembangunan projek-projek yang telah dikenal pasti dan dipersetujui oleh Kerajaan Negeri dan Majlis Perancangan Fizikal (MPFN). Ini termasuklah cadangan tebus guna tanah:

(a)
Pesisir Lebuh Raya Bayan Lepas (untuk tujuan pelebaran jalan/rekreasi awam dan pembinaan Jambatan Kedua);

(b)
Pembesaran Lapangan Terbang Antarabangsa Bayan Lepas dan penempatan setinggan yang terbabit; dan

(c)
Muara Sungai Perai – Kuala Juru (untuk tujuan Perindustrian)

Langkah 2 :
Pembangunan tebus guna tanah perlu mematuhi garis panduan ICZM (Intergrated Coastal Zone Management).

Langkah 3 :
Pembangunan tebus guna tanah perlu mematuhi Pelan Pengurusan Pantai Berintergrasi – ISMP (Intergrated Shoreline Management Plan) yang disediakan oleh JPS.

Langkah 4 : 
Bentuk kawasan tebus guna sebenar akan ditentukan oleh kajian-kajian terperinci seperti Environmental Impact Assessment (EIA), hidrodinamik, hidrologi dan sebagainya seterusnya perlu mendapat kelulusan Jawatankuasa Perancang Negeri.

Langkah 5 : 
Kajian-kajian tebus guna tanah hendaklah merujuk kepada Kajian Kemungkinan Ke Atas Tebus Guna Tanah Bagi Negeri Pulau Pinang oleh Pusat Samudera Pantai (CEMACS, USM) untuk Kerajaan Negeri yang telah dipersetujui oleh Jawatankuasa Perancang Negeri pada 15 Jun 2004.

Langkah 6 :
Segera mewartakan kawasan tebus guna tanah kepada Pihak Berkuasa Tempatan yang bersempadan untuk tujuan pengurusan dan pemantauan pembangunan.

Langkah 7 :
Mengekal atau menggantikan pantai awam di kawasan pesisir pantai yang ditebus guna melalui pengindahan kawasan, penyediaan kawasan lapang rekreasi, riadah, bersiar dan berkelah.

Langkah 8 : 
Mengintegrasikan pembangunan di kawasan tebus guna tanah dengan pembangunan sekitar.

Langkah 9 : 
Memastikan tanah-tanah yang dibenarkan untuk tebus guna dibangunkan terlebih dahulu sebelum kebenaran merancang diberikan atau pewartaan dilaksanakan.

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

27.
Sila senaraikan tarikh-tarikh mesyuarat Jawatankuasa/Majlis Warisan Negeri yang ditubuhkan oleh Kerajaan Negeri dan agenda-agenda mesyuarat.

Y.A.B. Ketua Menteri:
27.
Kerajaan negeri mewujudkan dua Jawatankuasa mengenai Warisan iaitu Jawatankuasa Pemandu Warisan Pulau Pinang dan Jawatankuasa Panel Penasihat Warisan.

(i)
Jawatankuasa Pemandu Warisan Negeri Pulau Pinang :



Pengerusi : Ketua Menteri Pulau Pinang



Tarikh mesyuarat : 8.8.2008

Agenda mesyuarat pertama Jawatankuasa ini membincangkan mengenai warisan meliputi aspek-aspek pemugaran dan pemuliharaan dalam negeri Pulau Pinang serta terma  pelantikan ahli-ahli jawatankuasa.

(ii)
Jawatankuasa Panel Penasihat Warisan



Pengerusi : Ketua Menteri Pulau Pinang



Tarikh mesyuarat : 16.8.2008 & 19.11.2008

Sementara agenda mesyuarat jawatankuasa ini membincangkan penglibatan sumbangan orang ramai terhadap warisan negeri serta mendapatkan pandangan beberapa pihak yang terlibat dengan warisan secara langsung yang terdiri daripada pemilik bangunan, NGO, agensi kerajaan, pertubuhan sosial dan pensyarah-pensyarah universiti. Pemeliharaan Warisan dilihat sebagai penyumbang kepada sektor pelancongan. Mesyuarat-mesyuarat ini dibekukan menjelang keputusan UNESCO tentang status George Town dan kini menunggu pengesahan minit keputusan untuk tindakan selanjutnya sebelum mesyuarat ini dijalankan berkala sekurang-kurangnya sekali dalam dua bulan. 

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

28.
Jabatan manakah yang bertanggungjawab atas keselamatan dan penyelenggaraan semua bangunan dan kuarters Kerajaan Negeri.  Sila senaraikan tarikh-tarikh jabatan atau jabatan-jabatan yang menyiasat atau memeriksa keselamatan dan penyelenggaraan bangunan dan kuarters Kerajaan Negeri termasuk Seri Teratai dari Mac 2008 hingga Jun 2009. 

Y.A.B. Ketua Menteri:
28.
Siasatan dan pemeriksaan bangunan yang dilakukan adalah berdasarkan kepada permohonan daripada Bahagian Penyelenggaraan Kuarters, Pejabat Setiausaha Kerajaan Negeri Pulau Pinang dan juga daripada penghuni kuarters. 

Bagi lawatan ke Kediaman Rasmi Y.A.B Ketua Menteri Pulau Pinang (Seri Teratai), JKR telah pun melakukan penyiasatan dari Mac 2008 hingga Jun 2009 adalah sebanyak 8 kali. Tarikh-tarikh berikut ialah:- 



(a)
12 Mac 2008

(b)
19 Jun 2008

(c)
26 Jun 2008
(d)
01 Julai 2008

(e)
28 Oktober 2008

(f)
21 Mei 2009

(g)
02 Julai 2009

(h)
09 Julai 2009

Ahli Kawasan Pulau Betong (Y.B. Tuan Haji Sr. Muhamad Farid Bin Saad) bertanya kepada Y.A.B. Ketua Menteri: 

29.
Jabatan manakah yang mempunyai kuasa untuk mengisytiharkan sesuatu bangunan itu tidak selamat dan apakah tindakan lanjut yang diambil apabila sesebuah bangunan diisytiharkan tidak selamat untuk didiami.

Y.A.B. Ketua Menteri:
29.
Jabatan Kerja Raya (JKR) merupakan jabatan kerajaan yang akan menilai keselamatan struktur sesebuah bangunan.  Sekiranya sesebuah bangunan itu diisytiharkan tidak selamat maka nasihat teknikal akan diberikan untuk dikosongkan.  Namun begitu,  nasihat teknikal JKR dan pandangan pakar swasta boleh mempengaruhi penghuni membuat keputusan berpindah keluar atau terus kekal.

II.
Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

1.
Sejak Januari 2009 hingga kini berapa banyakkah pelaburan yang telah dibawa masuk ke Pulau Pinang dan nyatakan syarikat-syarikat berkenaan.

 Y.A.B. Ketua Menteri:
1.
Berasaskan maklumat terkini pelaburan yang diperolehi daripada MIDA,  jumlah pelaburan yang telah diluluskan sejak Januari 2009 hingga Mei 2009 adalah berjumlah RM1.1 bilion melalui 47 projek. Daripada jumlah ini,  RM327 juta adalah pelaburan domestik dan RM802.3 juta adalah pelaburan asing. Jumlah pekerjaan yang akan diwujudkan melalui projek-projek yang diluluskan ini adalah sebanyak 2,621 pekerjaan.

  
Berikut ialah sektor industri yang terlibat serta peluang pekerjaan bagi setiap sektor industri:-

	Industri
	Peluang Pekerjaan

	Kimia & Keluaran Kimia
	131

	Keluaran Elektrik dan Elektronik
	742

	Peralatan Sains & Pengukuran
	540

	Keluaran Logam Asas
	121

	Kertas, Percetakan & Penerbitan
	257

	Keluaran Plastik
	131

	Mesin & Kelengkapan
	122

	Keluaran Logam Dibentuk

	220

	Perabot & Kelengkapan
	185

	Kulit & Keluaran Kulit
	77

	Pembuatan Makanan
	82

	Keluaran Getah

	13

	Jumlah
	2,621



Negara-negara yang terlibat dalam pelaburan langsung asing yang telah diluluskan adalah Amerika Syarikat,  Australia, Denmark,  Netherlands,  Hong Kong,  Jepun,  Singapura,  Taiwan,  Jerman, China,  Vanuatu dan lain-lain.











Lampiran


Projek-projek Yang Diluluskan Di Pulau Pinang Mengikut Industri Januari 2009 - 
Mei 2009

	Industri
	Bil.
	Peluang Pekerjaan
	Pelaburan Domestik (RM)
	Pelaburan Langsung Asing (RM)
	Jumlah Pelaburan 

(RM)

	Kimia & Keluaran Kimia
	1
	131
	44,500,000
	400,500,000
	445,000,000

	Keluaran elektrik dan elektronik
	12
	742
	144,674,667
	133,394,305
	278,068,972

	Peralatan Sains & Pengukuran
	3
	540
	6,433,000
	138,051,000
	144,484,000


	Keluaran Logam Asas
	2
	121
	945,360
	93,590,640
	94,536,000

	Kertas, Percetakan & Penerbitan
	3
	257
	69,094,660
	973,000
	70,067,660

	Keluaran Plastik
	7
	131
	20,036,935
	29,498,668
	49,535,603

	Mesin & Kelengkapan
	5
	122
	12,060,735
	4,670,715
	16,731,450

	Keluaran Logam Dibentuk
	7
	220
	15,246,662
	1,080,000
	16,326,662

	Perabot & Kelengkapan
	3
	185
	5,368,610
	0
	5,368,610

	Kulit & Keluaran Kulit
	1
	77
	4,290,860
	0
	4,290,860

	Pembuatan Makanan
	1
	82
	3,093,703
	0
	3,093,703

	Kelengkapan Pengangkutan
	1
	0
	1,260,000
	540,000
	1,800,000

	Keluaran Getah
	1
	13
	0
	50,000
	50,000

	Jumlah 
	47
	2,621
	327,005,192
	802,348,328
	1,129,353,520



Projek-projek Yang Diluluskan Di Pulau Pinang Mengikut Status Januari 2009 - Mei 
2009
	Status
	Bil
	Pelaburan Domestik (RM)
	Pelaburan Langsung Asing (RM)
	Jumlah Pelaburan 

(RM)

	Baru
	30
	272,976,565
	592,446,020
	865,422,585

	Pembesaran/Pelbagaian
	17
	54,028,627
	209,902,308
	263,930,935

	Jumlah
	47
	327,005,192
	802,348,328
	1,129,353,520



Projek-projek Yang Diluluskan Di Pulau Pinang Mengikut Negara Januari 2009 – 


Mei 2009

	Negara
	Bilangan
	Peluang Pekerjaan
	Foreign Investment (RM)

	Australia
	1
	26
	1,623,950

	Denmark
	1
	455
	135,000,000

	Netherlands
	3
	123
	38,672,000

	HongKong
	1
	15
	520,000

	Jepun
	3
	63
	14,167,580

	Singapura
	4
	188
	50,002,420

	Taiwan
	4
	186
	409,977,725

	Amerika Syarikat
	1
	70
	53,000,000

	Jerman
	1
	9
	1,240,000

	China
	2
	135
	94,451,640

	Vanuatu
	1
	27
	3,051,000

	Lain-lain
	2
	31
	642,013

	Total
	***
	***
	802,348,328


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

2.
Berapa banyakkah projek Kelas F yang telah dilaksanakan oleh Kerajaan Negeri dalam tahun 2009 ini sehingga 31hb. Julai 2009. Berapakah nilai projek berkenaan serta berapa banyakkah kontraktor yang terlibat.  Senaraikan projek berkaitan mengikut daerah di negeri ini.

Y.A.B. Ketua Menteri:
2.
Sehingga 31 Julai 2009, seramai 482 kontraktor Kelas F telah dilantik untuk melaksanakan projek-projek Kerajaan Negeri melalui jabatan-jabatan berkaitan. Jumlah projek yang terlibat adalah sebanyak 512 dengan nilai RM15,424,533.38. Butir-butir agensi terlibat dan nilai adalah seperti jadual berikut dan senarai penuh butiran projek, nama kontraktor dan nilai projek berkenaan adalah seperti berikut:-


KONTRAKTOR TERLIBAT

	BIL
	JABATAN
	BILANGAN
	(RM)
	JUM.PROJEK

	1.
	UPEN
	43
	505,018.16
	73

	2.
	Daerah Barat Daya
	40
	392,700.00
	40

	3.
	Daerah Timur Laut
	14
	122,430.00
	14

	4.
	Seberang Perai Selatan
	22
	240,000.00
	22

	5.
	Seberang Perai Tengah
	40
	330,502.39
	40

	6.
	Seberang Perai Utara
	38
	532,500.00
	38

	7.
	Jabatan kerja Raya

a.  Daerah Barat  Daya

b.  Daerah Timur Laut

c.  Daerah SPS          

d.  Daerah SPT   

e.  Daerah SPU    
	25

63

36

15

25
	1,969,763.59

2,695,177.10

1,470,880.89

928,803.46

2,714,975.40
	25

63

36

15

25


	8.
	Majlis Perbandaran

 Seberang Perai

a. Daerah SPS    


b. Daerah SPT    


c. Daerah SPU  
	22

62

26
	440,000.00

1,420,148.60

753,550.61
	22

62

26

	9.
	Majlis Perbandaran Pulau Pinang
	11


	908,083.18


	11

	
	JUMLAH BESAR
	482
	15,424,533.38
	512


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

3.
Berapa banyakkah pekerja tempatan yang telah dibuang kerja oleh majikan dalam tahun 2008 sehingga Julai 2009.  Apakah langkah-langkah yang telah diambil oleh Kerajaan Negeri bagi mengatasi masalah ini.

Y.A.B. Ketua Menteri:
3.
Berdasarkan statistik Jabatan Tenaga Kerja Negeri Pulau Pinang, bilangan pekerja tempatan yang telah diberhentikan oleh majikan pada tahun 2008 adalah seramai 3,981 orang.  Menurut statistik jabatan tersebut juga, bilangan pekerja tempatan yang telah diberhentikan kerja oleh majikan dari bulan Januari 2009 sehingga 15 Julai 2009 adalah seramai 3,577 orang. Sehubungan itu, seramai 7,558 orang pekerja tempatan telah diberhentikan kerja dari tahun 2008 sehingga 15 Julai 2009.

Kerajaan negeri telah mengambil langkah proaktif untuk mengatasi masalah ni.  Semasa pembentangan Bajet 2009 pada Persidangan Dewan Undangan Negeri yang lalu,  Kerajaan Negeri telah meluluskan dana berjumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan,  para graduan,  belia lepasan sekolah dan penganggur. 

Selain itu, pada bulan Januari 2009, Kerajaan Negeri telah mengumumkan  penubuhan Pusat Kerjaya dan Latihan Negeri Pulau Pinang (Penang Career Assistance and Training Centre [CAT] ) yang telah dirasmikan oleh Y.A.B. Ketua Menteri pada 4 Mac 2009. Pusat CAT diuruskan oleh InvestPenang dengan kerjasama daripada Majlis Perbandaran Pulau Pinang (MPPP),  Majlis Perbandaran Seberang Perai (MPSP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang Sdn. Bhd. (PBAPP). 

Pusat CAT bertanggungjawab untuk membantu pekerja yang telah diberhentikan kerja serta individu yang ingin mencari pekerjaan dengan:

(i)
memadankan pekerja dengan peluang-peluang pekerja yang ada melalui syarikat-syarikat atau agensi-agensi yang   mendaftar dengan Pusat CAT;

(ii)
mengenal pasti program-program latihan yang bersesuaian; dan

(iii)
bekerjasama dengan ahli-ahli Pusat CAT untuk menyediakan peluang pekerjaan,  
pembangunan usahawan dan perniagaan. 

Berdasarkan data yang diperoleh daripada InvestPenang,  jumlah pendaftar  yang telah berdaftar dengan Pusat CAT dari bulan Mac 2009 sehingga pertengahan bulan Julai 2009 adalah seramai 1,904 orang.   Daripada jumlah tersebut, seramai 1,471 orang telah pun dipadan rujuk kepada majikan yang menawarkan jawatan-jawatan kosong. Dalam tempoh masa yang sama, Pusat CAT telah menerima sebanyak 3,645 kekosongan jawatan dari pelbagai sektor untuk ditawarkan kepada mereka yang berdaftar.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

4.
Syarikat manakah yang telah ditawarkan kerja-kerja pembangunan Bukit Bendera. Nyatakan nama pemilik syarikat berkenaan dan jumlah nilai kontrak tersebut.

Y.A.B. Ketua Menteri:
4.
Projek pembangunan Bukit Bendera ialah cadangan menaik taraf sistem kereta api sedia ada.  Peruntukan bagi projek ini telah diluluskan sebanyak RM40 juta melalui Kementerian Pelancongan. Agensi pelaksana bagi projek ini ialah Jabatan Kerja Raya (JKR).  Selain itu, JKR Pulau Pinang turut mendapat peruntukan tambahan yang telah diluluskan di bawah Pakej Rangsangan Ekonomi Kedua untuk projek ini yang berjumlah RM20 juta.


Cadangan menaik taraf sistem kereta api sedia ada ini telah ditawar secara tender terbuka dan telah diiklankan pada 16 April 2009.  Tender berkenaan kini masih dalam peringkat penilaian oleh Lembaga Perolehan JKR, Kuala Lumpur.

Selain itu, terdapat juga cadangan untuk mewujudkan perkhidmatan kereta kabel di Bukit Bendera Pulau Pinang.  Kereta kabel ini akan menghubungkan Taman Botani hingga ke puncak Bukit Bendera.  Pembangunan kereta kabel di Bukit Bendera ini dirancang bagi memperkenalkan produk pelancongan yang baru seterusnya melonjakkan lagi industri pelancongan di Pulau Pinang.  Dengan adanya produk baru seperti kereta kabel Bukit Bendera, ia akan bertindak sebagai agen penggerak kepada pelancongan Pulau Pinang. Perkhidmatan kereta kabel ini akan menjadi ikon baru kepada Pulau Pinang yang sememangnya terkenal di kalangan pelancong dari dalam mahupun luar negara.


Projek ini dicadangkan untuk dilaksanakan melalui kaedah Build Operate Transfer (BOT).  Melalui kaedah ini, projek akan dibina dan disiapkan oleh pihak swasta yang akan mengendalikannya bagi suatu tempoh konsesi dan akan dibenarkan untuk mengutip caj perkhidmatan. Kemudahan berkenaan akan diserahkan kepada Kerajaan Negeri secara percuma selepas tempoh konsesi tamat. Tempoh konsesi pula adalah bergantung kepada daya maju projek berkenaan.


Pada masa yang sama, PDC turut terlibat dalam projek peningkatan kemudahan pelancongan di stesen bawah Kereta api Bukit Bendera, Pulau Pinang.  Projek tersebut merupakan projek pembangunan tempat letak bas dan kereta bertingkat. Pelaksanaan projek ini bertujuan menyediakan kemudahan meletak bas pelancong dan kereta bagi pengunjung-pengunjung ke Bukit Bendera. Jawatankuasa Perolehan Persekutuan telah penawaran kontrak bagi pelaksanaan projek ini kepada Syarikat DTE Construction Sdn. Bhd. Syarikat tersebut dimiliki oleh Jaafar bin Johari dan Mohd. Fauzi bin Fadzil.  Nilai kontrak tersebut pula ialah RM3,958,988.26.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

5.
Berapa banyakkah tanah persendirian yang terlibat dalam pembinaan landasan berkembar di kawasan Seberang Perai. Berapakah nilai pampasan yang dibayar kepada tuan-tuan tanah berkenaan. Berapa banyakkah pampasan kepada pemilik rumah kediaman. Selain wang pampasan, adakah mereka diberikan tempat baru untuk kediaman.


Y.A.B. Ketua Menteri:
5.
Permohonan pengambilan tanah untuk tujuan awam iaitu Projek Landasan Berkembar Elektrik Ipoh–Padang Besar di bawah Seksyen 3(1)(a) Akta Pengambilan Tanah 1960 melibatkan ketiga-tiga daerah di Seberang Perai iaitu Seberang Perai Utara,  Seberang Perai Tengah dan Seberang Perai Selatan.  Jumlah yang terlibat ialah sebanyak 831 lot tanah milik dengan anggaran seramai 2372 tuan tanah dan anggaran sebanyak 677 buah bangunan.


Nilai pampasan yang dibuat adalah berdasarkan kepada nilaian oleh Jabatan Penilaian dan Perkhidmatan Harta (JPPH) dan juga mengambil kira maklumat-maklumat yang diberikan semasa siasatan pengambilan tanah dijalankan.  Siasatan pengambilan tanah sedang dijalankan dan dijangka selesai pada pertengahan bulan Ogos 2009.  Oleh yang demikian, nilai pampasan yang dibayar kepada tuan-tuan tanah dan pemilik rumah kediaman masih belum diperolehi.

Selain wang pampasan, pihak Kerajaan Pusat telah mencadangkan rumah pangsa berharga RM42,000 seunit dan memberi subsidi sebanyak RM16,000 (baki RM26,000 ditanggung oleh pemilik rumah). Ini bermakna wang pampasan yang diberikan terhadap rumah kediaman yang terlibat dicadangkan digunakan untuk membayar baki harga rumah kos rendah tersebut.  Bagi mereka yang menolak, tawaran sagu hati akan diberikan sebanyak RM16,000.00.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

6.
Bilakah pihak MPSP hendak memberikan kontrak pembersihan di kawasan Sungai Dua, kerana telah beberapa tahun tiada kontraktor yang menyelenggarakan kerja pembersihan di kawasan Sungai Dua menyebabkan keadaan menjadi terlalu kotor dan parit-parit sentiasa tersumbat.

Y.A.B. Ketua Menteri:
6.
Pada masa ini, pembersihan di kawasan Sungai Dua dilaksanakan sendiri oleh Majlis Perbandaran Seberang Perai (MPSP).  MPSP tidak bercadang untuk melantik mana-mana kontraktor untuk menjalankan kerja-kerja pembersihan di kawasan berkenaan sehingga proses penswastaan Pengurusan Sisa Pepejal dan Pembersihan Awam dilaksanakan.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

7.
Pernahkah Pihak Berkuasa Negeri membuat arahan menurunkan kuasa kepada Pentadbir Tanah Daerah untuk meluluskan permit 4C dan memberi kuasa kepada Pejabat Tanah Daerah untuk menurunkan bayaran royalti tanah merah dan batu batan.


Y.A.B. Ketua Menteri:
7.
Pihak Berkuasa Negeri di bawah kerajaan lama melalui Jawatankuasa Tanah di mesyuaratnya pada 21.1.2008 telah memberikan penurunan kuasa kepada Pentadbir Tanah Daerah untuk meluluskan permit 4C pengeluaran tanah merah dan permit bahan batuan bagi jangka pendek untuk tujuan “Development Quarry” sahaja.  Bayaran royalti bagi tanah merah telah diturunkan kepada RM1.00 semeter padu, manakala bayaran royalti bagi bahan batuan kekal pada kadar RM3.00 semeter padu.  Walau bagaimanapun, kadar bayaran royalti bagi kedua-dua jenis tersebut  dikekalkan semula pada kadar RM3.00 mulai 15.12.2008.


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

8.
Berapakah kadar royalti tanah merah dan batu batan yang ditetapkan oleh Kerajaan Negeri. Adakah tanah first gred tidak perlu permit 4C. Jika ya,  kenapa.

Y.A.B. Ketua Menteri:
8.
(a)   
Kadar royalti ke atas tanah merah dan bahan batuan yang dikenakan  mengikut Penang Land Rules 2005 yang diwartakan sebagai Pg. P.U. 4 bertarikh 1hb. Mac 2005 ialah RM3.00 per cubic meter.

(b)
Tanah yang berstatus first grade tidak memerlukan permit 4C adalah berdasarkan kepada syarat nyata yang tercatit di dalam hak milik berkenaan.  Mengikut syarat nyata berkenaan,  tuan tanah mempunyai hak sepenuhnya ke atas tanah berkenaan termasuklah apa-apa bahan batuan yang terkandung di dalam tanah tersebut.  Syarat nyata ke atas tanah first grade adalah seperti berikut:-


FIRST GRADE LAND


Express condition

The land comprised in this title:-

(a)
shall not be affected by any provision of the National Land Code limiting the compensation payable on the exercise by the State Authority of a light of access or use conferred by Chapter 3 of Part Three of the Code or on the creation of a Collector’s right of way and;

(b)
subject to the implied condition that land is liable to be re-entered if it is abandoned for more than three years, shall revert to the State only if the proprietor for the time being dies without heirs;

(c)
and the title shall confer the absolute right to all forest produce and to all oil, mineral and other natural deposits on or below the surface of the land (including the right to work or extract any such produce or deposit and remove it beyond the boundaries of the land).

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

9.
Berapakah kos pembaikan Rumah Tetamu yang dijadikan kediaman Y.A.B Ketua Menteri dan apakah kerja-kerja yang telah dilakukan (pembaikan berkenaan) pada tahun 2008.

Y.A.B. Ketua Menteri:
9.
Kerja pembaikan rumah tetamu yang dilaksanakan oleh JKR pada tahun 2008 adalah sejumlah RM50,475.36 yang merangkumi kerja mengecat bangunan dan penyelenggaraan kecil bangunan.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

10.
Dimaklumkan bahawa YAB Ketua Menteri telah berpindah ke banglo yang disewakan. Berapakah sewa yang perlu dibayar bagi setiap bulan. Nyatakan kos pembaikan dan pengubahsuaian yang dibuat bagi banglo berkenaan.  Di manakah letaknya banglo berkenaan.

Y.A.B. Ketua Menteri:
10.
Y.A.B. Tuan Ketua Menteri telah bersetuju untuk berpindah ke kediaman sementara sebagai mana yang dimaksudkan adalah bertujuan untuk memberi laluan kepada pelaksanaan kerja-kerja pembaikan dan rawatan anai-anai di Seri Teratai. Urusan pemindahan ke kediaman berkenaan hanya bersifat sementara. Y.A.B Ketua Menteri telah berpindah ke sebuah rumah milikan warga Pulau Pinang sebagai penyewa rumah. 


Beliau tidak membelanjakan satu sen pun untuk pembaikan dan pengubahsuaian rumah sewa.  Segala perbelanjaan ditanggung oleh pemilik rumah yang bercadang menduduki pada masa depan.  Memandangkan pemilik rumah ingin menduduki rumahnya maka Y.A.B Ketua Menteri telah bersetuju tidak mendedahkan butiran lanjut ini kerana ia melibatkan ruangan peribadi pemilik rumah (Privacy).  Perlu ditegaskan Y.A.B Ketua Menteri tidak menggunakan wang awam dan hanya menggunakan elaun perumahan 
yang diperuntukkan di bawah undang-undang yang juga dinikmati oleh Y.B Tan Sri Dr Koh Tsu Koon.  Atas sebab itulah,   pemimpin BN dulu dan kini tidak pernah dijadikan isu politik bila menyewa rumah.  Jelas,  pihak tertentu kehilangan modal dan ketandusan isu politik bila cuba menjadikan isu atas Y.A.B Ketua Menteri menyewa rumah.


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

11.
Semasa pengumuman laporan kes kuari YAB Ketua Menteri telah meminta supaya dipungut balik royalti sebanyak RM6 juta, adakah pungutan berkenaan telah dibuat dan sehingga kini berapakah yang telah dipungut dan dari syarikat mana.

Y.A.B. Ketua Menteri:
11.
Terdapat dua (2) buah syarikat kuari yang dikehendaki untuk membuat bayaran ke atas tunggakan royalti dan bayaran tunggakan perbezaan royalti bagi bulan Januari hingga Jun 2009 berjumlah RM5,304,454.70.  Syarikat-syarikat tersebut ialah Kuad Kuari Sdn. Bhd. dan Batu Tiga Quarry Sdn. Bhd.  Syarikat-syarikat tersebut diminta membuat bayaran secara ansuran sebanyak lima (5) kali dalam tempoh 12 bulan seperti di Lampiran A.  Sehingga kini, syarikat-syarikat tersebut telah membuat bayaran seperti berikut:-

Nama Syarikat            

 Jumlah Bayaran      Tarikh Bayaran
Kuad Kuari Sdn. Bhd.                    RM725,439.70          22.5.2009

Batu Tiga Quarry Sdn. Bhd.           RM481,133.60          26.5.2009

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

12.
Sehingga kini, berapa banyakkah rizab wang Kerajaan Negeri yang masih ada.

Y.A.B. Ketua Menteri:
12.
Rizab atau simpanan terkumpul negeri dikira pada akhir sesuatu tahun kewangan setelah komitmen perbelanjaan tahunan dijelaskan.


Sehingga 31 Disember 2008, rizab wang Kerajaan Negeri berjumlah RM461,610,225.06. Dengan mengambil kira perolehan hasil negeri yang telah menunjukkan peningkatan yang ketara setakat akhir Jun 2009 berbanding komitmen perbelanjaan, adalah dijangka pada akhir tahun kewangan 2009 nanti rizab negeri akan bertambah lagi.


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

13.
Berapa banyakkah kes denggi berdarah yang telah berlaku di negeri Pulau Pinang sejak 2008 hingga kini.  Dari jumlah berkenaan, berapakah yang telah meninggal dunia.  Apakah langkah-langkah yang telah dilakukan oleh Kerajaan Negeri bagi mengatasi masalah ini serta program-program yang telah dijalankan.

Y.A.B. Ketua Menteri:
13.
Kerajaan negeri melalui Jabatan Kesihatan Negeri sentiasa peka dan prihatin terhadap isu-isu kesihatan memandangkan ia melibatkan keselamatan penduduk. Bagi statistik kes denggi berdarah mengikut tahun adalah seperti berikut:


(a)
Tahun 2008 - sebanyak 58 kes demam denggi berdarah 
dan 1 kematian 
telah 
dilaporkan; dan

(b)
Sehingga Jun 2009 -14 kes demam denggi berdarah telah dilaporkan dan sehingga kini tiada kematian berlaku.


Selain itu, dengan kerjasama Kementerian Kesihatan Malaysia melalui Jabatan Kesihatan Negeri telah mengadakan pelbagai langkah dan usaha bagi mengurangkan kejadian kes demam denggi di negeri ini.  Langkah-langkah yang telah dan sedang  diambil ialah:

(i)
memastikan semua kes yang disyaki denggi yang mematuhi kriteria yang ditetapkan Pertubuhan Kesihatan Sedunia (WHO), dilapur atau  dinotifikasi ke pejabat kesihatan mengikut peraturan di bawah Seksyen 10 Akta Kawalan Penyakit Berjangkit 1988;

(ii)
langkah-langkah kawalan dan pencegahan akan diambil segera tanpa menunggu ujian pengesahan bagi setiap kes yang dilaporkan;

(iii)
kajian Aedes iaitu pemeriksaan untuk pembiakan akan dijalankan dari rumah ke rumah di sekitar kawasan kes yang dilaporkan;

(iv)
aktiviti cari dan musnah tempat pembiakan dan larviciding (penyemburan racun pembunuh jentik-jentik) juga dijalankan di persekitaran kawasan perumahan bagi mengesan dan memusnahkan pembiakan di luar bahagian rumah; 

(v)
semburan kabus akan dijalankan segera dalam tempoh 24 jam selepas notifikasi diterima;

(vi)
jadual bagi pemeriksaan premis yang dijalankan setiap hari oleh unit vektor, pejabat kesihatan daerah juga disiarkan dalam akhbar tempatan bagi memastikan penduduk peka akan kehadiran pasukan kesihatan yang akan menjalankan pemeriksaan dan tindakan kompaun yang akan dikenakan sekiranya anggota yang menjalankan pemeriksaan menemui pembiakan di premis.  Pengumuman ini juga memberi peringatan kepada masyarakat bahawa penghapusan pembiakan perlu dijalankan setiap minggu;

(vii)
penyediaan bekalan ubat pembunuh jentik-jentik (Abate) di klinik-klinik kesihatan secara percuma juga disediakan bagi mengatasi pembiakan aedes di dalam premis. Ia membolehkan penduduk memastikan bekas yang menakung air bebas daripada pembiakan aedes;

(viii)
aktiviti-aktiviti penguatkuasaan iaitu mengeluarkan kompaun sehingga maksimum RM500 kepada tuan punya premis-premis yang didapati mempunyai tempat pembiakan nyamuk Aedes dijalankan secara berterusan. Tindakan mahkamah juga diambil ke atas mereka yang gagal menjelaskan kompaun; dan

(ix)
mesyuarat berkala bersama pelbagai agensi turut diadakan untuk tindakan segera dan kolaborasi semua pihak bersama pejabat kesihatan, MPPP dan MPSP dalam mengawal kejadian demam denggi.  Di samping itu,  Bilik Gerakan peringkat negeri dan daerah dibuka pada setiap hari termasuk hari cuti bagi memastikan pemantauan kes-kes denggi terutamanya di kawasan wabak dijalankan secara berterusan.


Walaupun kebanyakan langkah-langkah kawalan masih lagi dijalankan oleh pejabat-pejabat kesihatan daerah.  Pertubuhan Kesihatan Sedunia menyatakan langkah paling berkesan untuk mencegah penyakit demam denggi ialah melalui penglibatan masyarakat dalam memusnahkan tempat pembiakan Aedes. Justeru itu, beberapa program telah diwujudkan bagi meningkatkan sikap keprihatinan masyarakat iaitu:-

(i)
Program COMBI (Communication For Behavioural Impact). Program ini memberi penekanan kepada sukarelawan yang terdiri daripada penduduk setempat bagi menjalankan aktiviti seperti pemeriksaan dari rumah ke rumah dan persekitaran untuk mencari dan memusnahkan tempat pembiakan;

(ii)
Ceramah-ceramah diberikan terutamanya di sekolah-sekolah, di kawasan-kawasan wabak dan dalam program-program kesedaran yang dianjurkan oleh ADUN kawasan;

(iii)
Pameran mengenai penyakit demam denggi juga diadakan terutamanya di kawasan tumpuan awam seperti di pasar raya dan pusat membeli belah; dan

(iv)
Memberikan info kepada Radio talk di Mutiara FM mengenai penyakit denggi dan 
langkah-langkah kawalan.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

14.
Apakah langkah-langkah yang telah dilakukan oleh Kerajaan Negeri dalam usaha meningkat hasil padi kepada 10 tan selain usaha yang dilakukan oleh Kerajaan Persekutuan.  Berapakah peruntukan yang telah disediakan untuk tujuan ini.

Y.A.B. Ketua Menteri:
14.
Langkah-langkah berikut telah dilaksanakan oleh Kerajaan Negeri dalam usaha meningkatkan hasil padi kepada 10 tan per hektar:-

(a)
Mewartakan kawasan jelapang padi IADA Pulau Pinang sebagai kawasan Jelapang Padi Negara dengan mengamalkan kaedah perladangan tepat dengan  kemudahan pengairan yang mencukupi;

(b)
Menggalakkan pembangunan Projek Ladang Usaha Sama,  Mini Estet dan Kesepakatan Kelompok Padi;

(c)
Memperbaiki kecekapan kumpulan-kumpulan industri sokongan dan pembekal perkhidmatan (service provider);

(d)
Meningkatkan kecekapan penggunaan jentera dan teknologi bagi mempertingkatkan kecekapan pengurusan tanaman;

(e)
Meningkatkan keberkesanan pengurusan air dengan menaik taraf infrastruktur pengairan,  menyediakan prasarana pengairan yang boleh menyokong tanaman padi sebanyak dua (2) kali setahun dan melaksanakan kerja-kerja penyelenggaraan di kawasan pengairan termasuklah membersihkan parit dan tali air,  mendalamkan saluran masuk rumah pam,  menaik taraf tali air,  struktur lintasan,  pam,  pintu air,  rumah pam serta memperbaiki ban/tebing;

(f)
Meningkatkan lagi kecekapan logistik kejenteraan ladang,  pembangunan sumber insan,  pemasaran,  pengilangan dan industri hiliran berasaskan padi;

(g)
Mewujudkan Majlis Pengguna Air dan Kumpulan Pengguna Air (KPA) di kelompok-kelompok bertujuan meningkatkan keberkesanan pengurusan air serta penyelenggaraan infrastruktur pengairan; dan

(h)
Menganjurkan pelbagai program dan aktiviti seperti berikut:-

(i)
Program Pembangunan Modal Insan seperti Hari Ladang,  Kursus Teknikal (Pengurusan Tanaman,  Kawalan Penyakit dan Perosak),  Kursus Hands-On di Ladang,  Gotong-royong Kawalan Perosak dan Penyakit;

(ii)
Seminar Peningkatan Hasil Padi;

(iii)
Bengkel Pengukuhan Kelompok;

(iv)
Program lawatan ke tapak projek yang berjaya; dan

(v)
Projek Kawalan Musuh dan Penyakit Padi dengan pemberian input untuk kawalan masalah perosak,   penyakit dan rumpai.

Peruntukan tahun kewangan 2009 yang telah disediakan oleh Kerajaan Negeri kepada Jabatan Pertanian dan Jabatan Pengairan dan Saliran adalah berjumlah RM10.3 juta. 

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

15.
Berapa banyakkah kes yang masih tertunggak di Mahkamah Syariah di negeri  ini. 
Sebutkan jumlah dan kes-kes berkenaan.

Y.A.B. Ketua Menteri:
15. 
Berikut adalah jumlah kes mengikut statistik kes Mal dan Jenayah Syariah pada tahun 2008 dan 2009 (sehingga 31 Julai 2009).

	Tahun 2008
	Jumlah Daftar
	Dalam Prosiding
	Selesai

	Kes Mal
	3917
	443
	3474

	Kes  Jenayah Syariah
	1059-
	249
	810


	Tahun 2009
	Jumlah Daftar
	Dalam Prosiding
	Selesai

	Kes Mal
	2490
	881
	1609

	Kes  Jenayah Syariah
	784
	410
	374


LAPORAN KES MAL DAN JENAYAH BAGI NEGERI PULAU PINANG 

BAGI TAHUN 2008 DAN 2009 (sehingga 31 Julai 2009)


Kes Mal 2008

	Bil
	Mahkamah Tinggi/Rendah
	Jumlah Daftar
	Dalam Prosiding
	Selesai

	1.
	Mts Dewan 1
	382
	106
	276

	2.
	Mts Dewan 2
	444
	108
	336

	3.
	Mts Dewan 3
	682
	34
	648

	4.
	MRSDTL
	698
	70
	628

	5.
	MRSSPT
	956
	47
	909

	6.
	MRSDBD
	480
	49
	431

	7.
	MRSSPS
	275
	29
	246

	Jumlah
	3917
	443
	3474



Kes Mal 2009 (sehingga 31 Julai 2009)

	Bil
	Mahkamah Tinggi/Rendah
	Jumlah Daftar
	Dalam Prosiding
	Selesai

	1.
	Mts Dewan 1
	300
	137
	163

	2.
	Mts Dewan 2
	283
	114
	169

	3.
	Mts Dewan 3
	367
	119
	248

	4.
	MRSDTL
	453
	143
	310

	5.
	MRSSPT
	528
	168
	360

	6.
	MRSDBD
	372
	138
	234

	7.
	MRSSPS
	187
	62
	125

	Jumlah
	2490
	881
	1609



Kes Jenayah Syariah 2008

	Bil
	Mahkamah Tinggi/Rendah
	Jumlah Daftar
	Dalam Prosiding
	Selesai

	1.
	Mts Dewan 1
	20
	9
	11

	2.
	Mts Dewan 2
	36
	6
	30

	3.
	Mts Dewan 3
	273
	99
	174

	4.
	MRSDTL
	234
	14
	220

	5.
	MRSSPT
	269
	48
	221

	6.
	MRSDBD
	125
	60
	65

	7.
	MRSSPS
	102
	13
	89

	Jumlah
	1059
	249
	810



Kes Jenayah Syariah 2009 (sehingga 31 Julai 2009)

	Bil
	Mahkamah Tinggi/Rendah
	Jumlah Daftar
	Dalam Prosiding
	Selesai

	1.
	Mts Dewan 1
	6
	3
	3

	2.
	Mts Dewan 2
	10
	2
	8

	3.
	Mts Dewan 3
	186
	127
	59

	4.
	MRSDTL
	181
	30
	151

	5.
	MRSSPT
	196
	100
	96

	6.
	MRSDBD
	154
	119
	35

	7.
	MRSSPS
	51
	29
	22

	Jumlah
	784
	410
	374


Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

16.
Berapa banyakkah pendapatan yang diperolehi oleh Kerajaan Negeri hasil daripada kes-kes yang dijatuhkan hukuman di Mahkamah Syariah Negeri ini pada tahun 2008 dan sehingga 31hb. Julai, 2009.  Di manakah pendapatan ini dimasukkan.

Y.A.B. Ketua Menteri:
16.
Jumlah hasil daripada kes-kes yang dijatuhkan hukuman di Mahkamah Syariah Negeri pada tahun 2008 ialah sebanyak RM739,606.10 dan untuk tempoh dari Januari hingga Julai 2009 jumlahnya ialah sebanyak RM751,412.00 seperti di Lampiran A & B.


Kesemua hasil tersebut dimasukkan ke dalam akaun Bendahari Negeri Pulau Pinang di bawah kod 76199 dan perbelanjaannya adalah di bawah bidang kuasa Kerajaan Negeri.

Ahli Kawasan Sungai Dua (Y.B. Dato' Haji Jasmin Bin Mohamed) bertanya kepada Y.A.B. Ketua Menteri: 

17.
Berapakah kos pembaikan semula padang awam Majlis Perbandaran Pulau Pinang (MPPP) akibat dari pembinaan 
gelanggang “King of Tennis” baru-baru ini dan siapakah yang  menanggung perbelanjaan berkenaan. 

Y.A.B. Ketua Menteri:
17.
Kos untuk kerja-kerja pembaikan semula padang Kota Lama akibat dari pembinaan gelanggang “King Of Tennis” ialah sebanyak RM52,522.80.

MPPP akan membuat tuntutan balik segala kos yang terlibat dari pihak penganjur “King Of Tennis”.

